
	                                        Хроника 


● 2 ноябрьдә дүртенче чакырылыш ТР  Дәүләт Советының ундүртенче утырышы узды (тулырак”Дәүләт Советы  утырышы” бүлегендә).
● 2 ноябрьдә дүртенче чакырылыш ТР Дәүләт Советының ундүртенче утырышында депутатлар “2011 елга, 2012 һәм 2013 еллар план чорына Татарстан Республикасы бюджеты турында” закон проектын беренче укылышта кабул итте. Бу нисбәттән Татарстан парламенты башлыгы Фәрит Мөхәммәтшин үз фикерен белдерде.

“Бюджетның социаль юнәлешле булуы сакланып калачак. Барлык социаль йөкләмәләр дә, 2010 елга караганда, күпмедер дәрәҗәдә арттырып үтәлә. Республика бюджеты кытлыгы елдан-ел кими бара”, - диде спикер. Узган ел кытлык күләме 12 млрд. сум тирәсе булса, быел 10 млрд. сумнан артып китә. 

“Бюджет социаль юнәлешле генә түгел, анда яңартып кору, республиканың инновацион үсеш юнәлешендәге чыгымнар арттырыла. Бу - алга бару, конкурентлыкка сәләтлелекне арттыру бюджеты”, - дип аңлатып үтте Фәрит Мөхәммәтшин. 

Ул шул ук вакытта: “Татарстанның дәүләт бурычын, кредитларны кайтару вакытының якынлашуын, кредитларның процентларын капларга кирәклекне исәпкә алып, 2011 ел бюджетын үтәү җиңел булмаячак”, - дип хәбәр итте. 

Фәрит Мөхәммәтшин, республикага өстәмә акчалар җәлеп итү өчен, киләсе елда федераль үзәк белән актив эшләү, кызыклы проектларны яклау зарурлыгын билгеләп үтте. 

Татарстан парламенты башлыгы, бу елның җәендәге кебек көтелмәгән хәлләрнең килеп чыгу ихтималын исәпкә алып, ТР Хөкүмәте резерв фондының зуррак итеп формалаштырылуын белдерде. 

Журналистларның Татарстан Республикасы Конституциясен кабул итүгә 18 ел тулу турындагы соравына җавап биреп, Фәрит Мөхәммәтшин: “Россия Федерациясе һәм Татарстан Республикасының законнар кыры үзгәреп торганда, безгә республиканың Төп законының теге яки бу нигезнамәләренә бераз гына кагылырга туры килде”, - дип белдерде. 

“Хәзерге вакытта ТР Конституциясендә гамәлдәге федераль законнарга каршы килүче, безнең үзебезне дә канәгатьләндермәүче нормалар бар. Алар мораль яктан искерде. Шулай ук яңартуны һәм тулыландыруны таләп итә торган нормалар да бар”, - диде спикер. 

“Гомумән алганда, без яңа XXI гасырда, бу гасырның беренче декадасы нәтиҗәләре буенча, Конституцияне яңартуга ныклап әзерләнәбез. Без Конституциянең барлык нормаларын депутатлар белән генә түгел, юристлар, хокук белгечләре белән карап чыктык”, - диде Фәрит Мөхәммәтшин. 

Татарстан парламенты башлыгы хәбәр иткәнчә, Конституциянең кайбер нормаларын яңадан карау зарурлыгы бар. Сүз Конституцияне, республика йөз тоткан, башка законнар һәм норматив актлар нигезләнә торган төп закон буларак, концептуаль яктан көчәйтү турында бара. 
“Без бу юнәлештә эшләүне дәвам итәбез. Кайбер тәкъдимнәр буенча ТР Президенты җитәкчелегендә фикер алышу ихтималы бар”, - дип билгеләп үтте Фәрит Мөхәммәтшин. 
●    2  ноябрьдә Бюджет, салымнар һәм финанслар комитеты утырышы булды (тулырак “Дәүләт Советы комитетлары” бүлегендә).

● 2 ноябрьдә Казанга Россия Федерациясе Конституция суды рәисе Валерий Зорькин килде. Аны “Казан” халыкара аэропортында ТР Дәүләт Советы Рәисе Фәрит Мөхәммәтшин, ТР  Конституция суды рәисе Виктор Демидов һәм башка рәсми затлар каршы алды. 
Валерий Зорькинның  Татарстан башкаласына сәфәре программасында -  РФ субъектларының Конституция һәм устав судлары рәисләренең Консультатив Советы утырышы эшендә катнашу, Татарстан Президенты һәм ТР Дәүләт Киңәшчесе белән очрашу. 

● 3 ноябрьдә ТР Дәүләт Советы Рәисе Фәрит Мөхәммәтшин РФнең элеккеге Премьер-министры, РФ Президентының БДБ илләре белән икътисади хезмәттәшлек мәсьәләләре буенча вәкиле Виктор Черномырдинның туганнары һәм якыннарының кайгысын уртаклашты. 

“Виктор Степанович Черномырдин иң авыр елларда, Россиядә үзгәрешләр барган чорда төптән уйланган карарлар кабул итте. Татарстанга да күп ярдәм күрсәттте.
Виктор Степанович илнең иң мәшәкатьле чорында Россия Премьер- министры булып бик уңышлы эшләде. Ул бик принципиаль, нык куллы җитәкче иде. Шул ук вакытта ул йомшак күңелле кеше булды. Безне күп нәрсә берләштерә иде. Ул мине дә – Татарстан Премьер-министрын хөрмәт итә иде”, - дип белдерде Татарстан парламенты башлыгы. 
“Республикада хезмәт хакы, пенсия белән тәэмин итү, Алабугадагы заводны төзү, “КамАЗ”дагы янгын буенча мәсьәләләрне чишү дә федераль масштабтагы күренекле оештыручы, шәхсән Виктор Степанович ярдәме белән хәл ителде. 
Зур югалту бу. Мин аның якыннарының тирән кайгысын уртаклашам. Аның турындагы хатирәләр россиялеләр һәм безнең республика халкы күңелендә мәңге сакланыр”, - диде Фәрит Мөхәммәтшин. 
● 3 ноябрьдә Казанда РФ субъектларының Конституция һәм устав судлары рәисләренең Консультатив Советы утырышы узды. Совет утырышында РФ Конституция суды рәисе Валерий Зорькин, ТР Дәүләт Советы Рәисе Фәрит Мөхәммәтшин, ТР Конституция суды рәисе Виктор Демидов катнашты. 

Фәрит Мөхәммәтшин, “Россия Федерациясе субъектларында Конституция нигезендәге гадел хөкем: аның торышы, проблемалар, перспективалар” дип исемләнгән җыенда катнашучыларны республика җитәкчелеге исеменнән сәламләп: “Республика беренчеләрдән булып үзендә ТР Конституция судын оештырырга кирәк дигән фикергә килде. Быел ул 10 еллыгын билгеләп үтте”, - диде һәм ТР Президенты Рөстәм Миңнехановның сәламләвен җиткерде. 

Татарстан парламенты башлыгы ТР Конституция судына 10 ел эчендә гражданнардан һәм юридик затлардан меңнән артык мөрәҗәгать керүен әйтте. “Ун ел дәвамында судьялар, РФ һәм ТР Конституциясе нигезендә карарлар кабул итеп, гамәлдәге законнар сагында торды. Соңгы елларда бу институтның абруе үсә”, - диде спикер. 

Фәрит Мөхәммәтшин фикеренчә, РФ субъектларында Конституция нигезендәге гадел хөкем институтлары үсеше акрын бара. “Без әлеге институтларның урыннардагы хакимият тарафыннан хуплануын һәм актив үсүен телибез. Бу, үз чиратында, конструктив хезмәттәшлек итәргә һәм гомумфедераль хокук кырын ныгытырга ярдәм итәчәк”, - дип белдерде ул.

Билгеле булганча, хәзерге вакытта Конституция судлары РФнең 17 субъектында эшләп килә. 2010 елның гыйнварында Ингушетия Республикасы Конституция суды эшчәнлеген башлап җибәрде. Фәрит Мөхәммәтшин фикеренчә, Россиянең башка төбәкләрендә дә Конституция судларын оештырырга кирәк. “Федераль һәм региональ вәкаләтләр чикләнгән булганлыктан, монда куркырлык нәрсә юк. Конституция суды кеше һәм Конституция хокукларын яклау сагында тора”, - диде Фәрит Мөхәммәтшин. 

Валерий Зорькин утырышта “Россия Федерациясе субъектларында Конституция нигезендәге гадел хөкем: аның торышы, проблемалар, перспективалар” дигән темага доклад ясады. Ул Фәрит Мөхәммәтшинга, бүгенге көндә Конституция нигезендәге гадел хөкем өлкәсендәге проблемаларны аңлавы һәм судьяларга Казанда җыелырга мөмкинлек тудырганы өчен, рәхмәт белдерде. 

“Мин тагын бер кат Казанда җыелуыбызны хәерлегә юрыйм. Ул тагын бер тапкыр РФ субъектларының Конституция һәм устав судлары эшчәнлеге турында фикер алышырга мөмкинлек бирә”, - диде В.Зорькин, монда да, һәр тармактагы кебек, уңай факторларның да, башкарыласы эшләрнең дә булуын әйтеп. 

РФ Конституция суды рәисе үз чыгышында Россия төбәкләрендәге Конституция судлары эшчәнлегенә төрле яклап бәя бирде. Һәм Татарстанны мактап телгә алды. Совет утырышы тәмамлану белән, анда катнашучылар журналистларның сорауларына җавап бирде. 
“РФ субъектларының Конституция һәм устав судлары рәисләренең Консультатив Советы Татарстан тырышлыгы аркасында даими эшли торган органга әйләнде”, - дип белдерде В.Зорькин. Аның сүзләренә караганда, утырышта РФ субъектларының Конституция (устав) судлары арасындагы эшлекле мөнәсәбәтләр турында фикер алышынган. 

“Төбәкләр үзләрендә Конституция судларын оештырырга тиеш. Бу, үз чиратында, Россиянең хокук җирлеген югарырак дәрәҗәгә чыгарырга мөмкинлек бирәчәк”, - диде Фәрит Мөхәммәтшин. 

РФ субъектларының Конституция һәм устав судлары рәисләренең Консультатив Советы утырышында ТР Конституция суды рәисе Виктор Демидов Совет рәисе урынбасары итеп сайланды. 

● 5 ноябрьдә Татарстанның Балык Бистәсе районында авыл халкы эшчәнлегенең активлыгын арттыру, шәхси хуҗалыкларга ярдәм күрсәтү һәм гаилә хуҗалыкларын үстерү мәсьәләләренә багышланган зона киңәшмәсе узды.

Чарада ТР Дәүләт Советы Рәисе Фәрит Мөхәммәтшин, ТР Премьер-министры урынбасары – Авыл хуҗалыгы һәм азык-төлек министры Марат Әхмәтов, республика парламентының Экология, табигатьтән файдалану һәм аграр мәсьәләләр комитеты рәисе Валерий Васильев, Балык Бистәсе районы башлыгы Илһам Вәлиев, Татарстанның 14 муниципаль районы башлыгы, авыл җирлеге башлыклары, авыл хуҗалыгы кулланучылар кооперативлары вәкилләре һәм башкалар катнашты. 

Утырыш башланыр алдыннан, Фәрит Мөхәммәтшин һәм аны озатып йөрүче затлар кайбер объектларда булды. Кунаклар иң элек Балык Бистәсе районының Олы Елга авылындагы сөт кабул итү, пастеризацияләү, суыту-савытларга тутыру пунктын карады. Шуннан соң алар, авыл хуҗалыгы алдынгылары белән очрашып, авыл хуҗалыгы продукциясе җитештерү һәм сатуга бәйле кайбер мәсьәләләр хакында фикер алышты. 

Киңәшмәдә катнашучылар “Заготсбыт Слобода” кулланучылар кооперативы әзерләү конторасының матди-техник базасы белән танышты: тире чималы складында, 200 башка исәпләнгән сарык фермасында, 50 баш ат асрала торган абзарда булды. Иң соңыннан икмәк-күмәч  пешерелә торган азык-төлек комбинаты белән танышты, шуннан соң район Мәдәният йортында киңәшмә узды. 

Фәрит Мөхәммәтшин зона киңәшмәсендә катнашучыларны республика җитәкчелеге исеменнән сәламләде. Район һәм авыл җирлеге башлыклары катнашында шәхси хуҗалыкларны үстерү, авыл халкы эшчәнлегенең активлыгын арттыру мәсьәләләренә багышланган очрашуларның дәвам итүен искәртте. “Авыл халкының активлыгын арттыру мәсьәләләре – республика җитәкчелегенең игътибар үзәгендә”, - дип, Татарстан парламенты башлыгы шәхси хуҗалыклар, хуҗалык итүнең кече формаларына ярдәм күрсәтүнең, быелгы елның авыл кешеләре өчен катлаулы булуын исәпкә алып, зур әһәмияткә ия булуын билгеләп үтте. 

Авылда халыкны саклап калырга кирәк, дип саный ТР Дәүләт Советы спикеры. “Шәхси ярдәмче хуҗалыкларны саклау – ул әле, тулаем алганда, авылда тормыш итү рәвешен  саклау да”, - диде Ф.Мөхәммәтшин.

Дәүләт Советы Рәисе, авыл җирлеге башлыкларына мөрәҗәгать итеп, шәхси хуҗалыкларны үстерү мәсьәләләренең җирле үзидарә органнары эшенең нәтиҗәлелеген бәяләүдә төп критерийларның берсе булырга тиешлеген әйтте. Киңәшмәдә катнашучылар арасында 10 октябрьдә сайланган яңа авыл җирлеге башлыклары бар иде. “Сезгә идарә итү хокукын ышанып тапшырган кешеләрнең язмышына битараф калмагыз”, - диде Фәрит Мөхәммәтшин. 

Ул Татарстанның Балык Бистәсе районы хакында сөйләгәндә, Илһам Вәлиев җитәкчелекне үз кулына алганнан соң, районда уңай үзгәрешләр күзәтелүен билгеләп үтте. “Мин кулланучылар җәмгыятьләренең эшендә җанлану сиздем”, - диде спикер. 

Балык Бистәсе районы башлыгы Илһам Вәлиев киңәшмәдә катнашучыларга кече фермер хуҗалыкларын үстерү һәм аларга ярдәм күрсәтү хакында сөйләде. Ул, булышлык күрсәткәннәре өчен, республика җитәкчелегенә рәхмәт белдерде. 

ТР Авыл хуҗалыгы һәм азык-төлек министры Марат Әхмәтов үз чыгышында билгеләп үткәнчә, Татарстанның барлык районнары һәм авыл җирлекләре дә шәхси ярдәмче хуҗалыкларны үстерү эшенә актив керешмәгән әле. Ул моның өчен Татарстанда барлык шартларның да тудырылганлыгын белдерде. 

Марат Әхмәтов шәхси хуҗалыклар, хуҗалык итүнең кече формаларына булышлык итү мәсьәләләренә җентекләп тукталды. Аның сүзләренә караганда,  халыкка субсидияләнүче кредитлар бүлеп бирү - ярдәм күрсәтүнең иң нәтиҗәле юлы. Министр әлеге кредитларны дөрес итеп файдаланган конкрет гаиләләрне мисал итеп китерде. 

“Ярдәм күрсәтүнең башка юлы – шәхси хуҗалыклардагы терлекләрне азык белән тәэмин итү”, - диде министр һәм район, авыл җирлеге башлыкларын халыкка ашлык фуражы, башка төрле терлек азыгы бүлеп бирүне махсус контрольдә тотарга чакырды. 

Көннең икенче яртысында авыл халкының активлыгын арттыру, шәхси хуҗалыкларга ярдәм күрсәтү һәм гаилә хуҗалыкларын үстерү мәсьәләләренә багышланган зона киңәшмәсе Татарстанның Нурлат районында узды. 

Киңәшмә башланыр алдыннан, Фәрит Мөхәммәтшин район үзәгендә Бөек Ватан сугышы ветераннары һәм сугышчыларның  тол хатыннары өчен төзелгән йортны ачу тантанасында катнашты. “Быел торак шартларын яхшыртуга мохтаҗ ветераннарның күпчелеге яңа фатир ачкычлары яки торакны ремонтлау өчен акча алачак, - диде тантанада Дәүләт Советы Рәисе. – Дәүләт, соңарып булса да, шул рәвешле хөрмәтле ветераннарыбызга рәхмәт белдерергә тиеш. Яңа йортыгыз уңайлы һәм җылы булсын”. 
Аннары зона киңәшмәсендә катнашучылар Киекле авылына юл тотты. Биредә Шәрәфетдиновлар хуҗалыгы гаилә фермаларын үстерү буенча республика схемасын уңышлы гамәлгә ашыруда үрнәк булып тора. Быел 3,5 миллион сумлык кредит алган әлеге гаилә зур булмаган сөт фермасы төзегән һәм 24 савым сыеры сатып алган. “50 гә 50” программасы буенча аларга линияле саву җайланмасы һәм һәр сыерга аерым автоэчергече булган “ДаМилк” фирмасы җиһазы тапшырылган. Шәрәфетдиновлар елына 128 тоннага якын сөт җитештерергә, шуның 121 тоннасын сатарга һәм 24 баш бозау алырга планлаштыра. Проектның үз-үзен аклау срогы – 5 ел. ТР Авыл хуҗалыгы һәм азык-төлек министры Марат Әхмәтов билгеләп үткәнчә, кечкенә предприятиедә нибары ике генә кеше эшли, шунлыктан бу күләмдә продукция җитештереп булсын өчен, алдынгы технологияне эшкә җигәргә карар кылынган. 

Район Мәдәният сараенда зона киңәшмәсен ачкан вакытта Дәүләт Советы Рәисе Фәрит Мөхәммәтшин, авыл халкының активлыгын арттыру гамәленең, барыннан да бигрәк, узган җәйнең корылыгы белән бәйле җитди кыенлыкларга да очравын искәртте. “Шул ук вакытта шәхси хуҗалыклар авыл хуҗалыгы икътисадында сизелерлек урын били. Әйтик, республикада җитештерелгән сөт һәм итнең - 36 проценты, бәрәңгенең 80 проценты нәкъ менә шундый хуҗалыкларга туры килә”, - дип билгеләп үтте ул. 

Дәүләт Советы Рәисе, куст киңәшмәсенә җыелган вәкилләрнең, Нурлатка төрле районнардан килүен исәпкә алып, кыскача гына күптән түгел узган муниципаль сайлаулар нәтиҗәләренә тукталып үтте. Ул депутат мандатларын, парламентта күпчелекне тәшкил итүче “бердәмроссиялеләр”дән тыш, аларның сәяси оппонентлары да алуына игътибарны юнәлтте. Фәрит Мөхәммәтшин фикеренчә, халыкның муниципаль хакимият эшчәнлегенә карата кызыксынуы арту “Бердәм Россия”дән күрсәтелүчеләргә өстәмә җаваплылык йөкли, шул исәптән, республика авыл хуҗалыгы комплексын үстерү җәһәтеннән дә. 

“Хәзер, ышаныч мандаты алганнан соң, үзегез яшәгән җирлек үсеше буенча иң кыю бурычларны үтәргә тиешсез”, - диде ул. Спикер, Президент күрсәтмәсен үтәп, корылыктан соң азык-төлек кытлыгына юл куймадыгыз һәм халыкны вакытында кирәкле продуктлар белән тәэмин иттегез дип, район башлыкларына рәхмәт белдерде. 

Марат Әхмәтов, үз чыгышында шәхси хуҗалыкларга бәйле гади булмаган вәзгыятьнең нечкәлекләренә кагылып, иң мөһиме -  карсыз һәм салкын кыш һәм аномаль коры җәй китереп чыгарган кыенлыкларга да карамастан, аларның эше дәвам итүен билгеләп үтте. Аның сүзләренчә, терлекләрне кышлатуның гади генә булмаячагы бүгеннән үк аңлашыла. Шул ук вакытта вице-премьер авыл кешеләрендәге тәҗрибә һәм мөмкинлекләрнең авырлыкларны җиңеп чыгарга ярдәм итәчәген әйтте.  Әлеге шартларда министрлыкның бурычы – мөмкин булганча, моңа ярашлы саклык чаралары күрү. Әйтик, республикага 500 мең тонна фураж кайтартылган, бу гына авыл хуҗалыгының ихтыяҗын тулысынча канәгатьләндереп бетерми. Марат Әхмәтов әйтүенчә, фураж 1 миллион тоннадан артыграк кирәк. 

Министр киңәшмәдә 2010 елда хуҗалык итүнең кече формаларын үстерүнең төп нәтиҗәләрен чыгарды һәм киләчәктә дә аларга ярдәм күрсәтү чараларына тукталды. Ул агымдагы елда мөгезле эре терлекнең баш саны үсеше буенча әйдәп баручылар арасында Кукмара (3,7 мең баш), Чүпрәле (3 мең баш) һәм Нурлат (2,7 мең баш) районнарын, ә проблемалы районнаннардан  Азнакай, Баулы, Тәтешне атап үтте. 
“Әгәр дә һәр авылда үз эшен уңышлы оештырган 10-15 кенә хезмәт сөюче гаилә булса да, шул очракта эшне “үле нокта”дан кузгатып җибәрә алачакбыз”, - дигән фикер белдерде ул. Министрның сүзләренә караганда, һәр авыл җирлеге башлыгының өстәлендә өч һәм аннан да күбрәк мөгезле эре терлек асраучыларның исемлеге ятарга тиеш. Ул Бөгелмә районында үз хуҗалыгында 7 һәм аннан артык сыер тотучы авыл кешеләренә бушлай сыер саву аппаратлары таратылу тәҗрибәсен уңай мисал итеп китерде.

Фәрит Мөхәммәтшин үзмәшгульлек программасы нигезендә федераль субсидия алу буенча авыл җирлеге башлыкларын активрак булырга чакырды. “Йортларны әйләнеп чыгып, авылдашларыгызның ни хәлдә, ничек яшәвен белегез, үз эшегезне шуннан башлагыз, - дип киңәш бирде ул яңа гына сайланган башлыкларга. - Сезнең бурыч – эшкә батыр, инициативалы кешеләрне ачыклау. Башка кеше түгел, бары без генә авыл халкының активлыгын арттыруга йогынты ясый алабыз”. 

Журналистлар белән сөйләшү вакытында Фәрит Мөхәммәтшин: “Татарстан җитәкчелеге авылда яшүчеләрне кызыксындыру һәм авыл халкы эшчәнлегенең активлыгын арттыру өчен барысын да эшли. Республикада күрсәтелә торган финанс һәм матди ярдәм – үзенчәлекле һәм РФ субъектларында аңа тиңдәшләр юк”, - диде. 
● 9 ноябрьдә ТР Дәүләт Советы Рәисе Фәрит Мөхәммәтшин “Интерфакс” агентлыгына биргән әңгәмәсендә: “Татарстан Конституциясенә үзгәрешләр кертү берничә ел дәвам итәчәк һәм 2012 елдан да иртәрәк тәмамланмаячак”, - дип белдерде.

“Бу эш бер елга гына исәпләнмәгән һәм 2012 елга кадәр сузылачак берничә этапны үз эченә ала. Сүзнең Татарстанның төп законы турында барганлыгын исәпкә алганда, бу - бик җаваплы эш. Әгәр аны өстән-өстән генә эшләсәң, Конституциянең абруе төшәчәк”, - диде спикер.

Ул парламентта эшче төркем төзелүен, анда абруйлы хокук белгечләре һәм экспертларның керүен әйтеп, аларның алдан республиканың төп законының төзелешен һәм аерым нормаларын үзгәртү буенча тәкъдимнәрне карарга тиеш булуын билгеләп үтте.

“Конституциядә гамәлдә булмаган яки законга авыр йөк булып төшә торган статьялар бар. Алар төшереп калдырылырга яки федераль законнар чыгаручыларның яңа карашлары нигезендә яңартылырга мөмкин”, - дип билгеләп үтте парламент башлыгы.

Аның фикеренчә, моннан тыш, Конституция һәм республика законнары Татарстан прокурорын билгеләү процедурасы белән бәйле нормаларны җайга салмый, башка нигезнамәләрне дә анализларга кирәк.

Шулай ук республиканың административ-территориаль бүленешенә кагылышлы мәсьәләләр дә бар. Аларны да хәл итү зарур. “Әгәр Татарстан шәһәрләрендә кайбер районнарны берләштерү мәсьәләсе килеп туса, Төп законга үзгәрешләр кертергә туры киләчәк. Шуңа күрә ТР Конституциясендәге бу нормадан баш тартып, аны махсус закон итеп эшләү турында уйлыйбыз”, - диде Фәрит Мөхәммәтшин.

Татарстан парламенты башлыгы билгеләп үткәнчә, ТР Конституциясе РФ Конституциясеннән бер ел алдан – 1992 елда кабул ителгән иде. Аның буенча Татарстан башлыгы вазыйфасы “президент” дип атала. “Хәзерге президент Рөстәм Миңнеханов һәм аңа кадәр булган Минтимер Шәймиев әлеге Конституция белән ант итте”, - дип аңлатып үтте Фәрит Мөхәммәтшин.

Ул эшче төркеменең эшчәнлеге федераль дәрәҗәдә милли республикаларда президентлар вазыйфаларын бетерүче закон кабул ителү белән бәйле булмавын ассызыклап үтте.

“Бу безнең өчен беренче чираттагы мәсьәлә түгел. Иң элек эшче төркемнең эшчәнлеге кысаларында республика һәм федераль үзәк арасында гамәлдә булган, вәкаләтләрне бүлешү турындагы шартнамә белән ахырга кадәр көйләнмәгән мәсьәләләр турында сүз барачак”, - диде парламент башлыгы.

Аның фикеренчә, 18 ел эчендә Россиядә дә, республиканың үзендә дә күп нәрсә үзгәргән, “21 нче гасыр чынбарлыгы”н исәпкә алып, кайбер нормаларны – камилләштерергә, үз вакыты өчен кирәк булган, хәзер исә артык йөкләмәсе булмаган нигезнамләрне алып ташларга кирәк.

“Анда беркетелгән “суверенитет” терминына килгәндә, бу тема да, РФ Конституция суды карарларын исәпкә алып, эшче төркеме тарафыннан каралачак. Җәмәгатьчелекне тынгысызламас өчен, аның беренче этабы – Дәүләт Думасы депутатларын, икенче этабы РФ Президенты сайлауларыннан соң тәмамланачак”, - диде Фәрит Мөхәммәтшин.

Шул ук вакытта ул Татарстан президенты постының “ким дигәндә, 2012 елга кадәр сакланачагын һәм моның федераль законнарга туры килүен” билгеләп үтте.
● 9 ноябрьдә ТР Дәүләт Советында республика мәктәпләрендә сентябрь аенда “Гражданин һәм сайлаулар” дип аталган парламент дәресе кысаларында уздырылган иҗат конкурсларына йомгак ясадылар. Тантанада Татарстан парламенты башлыгы Фәрит Мөхәммәтшин, аның урынбасарлары Александр Гусев һәм Римма Ратникова, ТР Мәгариф һәм фән министры Альберт Гыйльметдинов, ТР Үзәк сайлау комиссиясе рәисе урынбасары Рушания Вахитова, депутатлар катнашты. 

Парламент дәресләре ТР Дәүләт Советы инициативасы белән, ТР Мәгариф һәм фән министрлыгы, ТР Үзәк сайлау комиссиясе берлектә, муниципаль сайлауларга багышлап уздырылды. 
Фәрит Мөхәммәтшин, бәйгеләрдә җиңгән укучыларны сәламләп, республика мәктәпләрендә 15-22 сентябрьдә уздырылган парламент дәресләренең уңышлы булуын билгеләп үтте. “Безнең максат – муниципаль сайлаулар уздыру уңаеннан, укучы яшьләрне сәяси тормышка якынайту, аларның сәяси грамоталылыгын арттыру иде. Мин бу процесста катнашучыларның барысына да рәхмәт белдерәм”, - диде ул, парламент дәресләрен әзерләүгә бигрәк тә укытучыларның җаваплы карауларын, законнарны өйрәнүләрен билгеләп үтеп. 
“Без күптәннән инде яшьләрнең актив икәнлеген аңладык. Федераль закон чыгаручыларның яшьләрнең сайлану мөмкинлеген 21дән 18 яшькә кадәр киметүе күп нәрсә турында сөйли. Хәзер яшьләрне туксанынчы еллардагы егет-кызлар белән чагыштырып булмый”, - дип, спикер үзенең Яшел Үзәннең Пушкин исемендәге лицейда узган парламент дәресендә катнашуы турында сөйләп үтте, дәрестән алган тәэсирләре белән уртаклашты, укучыларның теге яки бу мәсьәлә буенча үз фикерләре булуын әйтте. 
Фәрит Мөхәммәтшин, депутатларның да парламент дәресләренә җаваплы карауларын билгеләп үтеп, аларга рәхмәт белдерде. “Балаларны бу дәресләр белән кызыксындырырга кирәк иде һәм без моны эшли алдык”, - диде спикер. 
“Без мондый эш стилен алга таба да дәвам итәчәкбез. Тормыш безнең алга төрле сораулар куя. Без боларның барысын да фикер алышуга чыгара алабыз”, - дип белдерде парламент башлыгы.

Фәрит Мөхәммәтшин парламент дәресләре өчен эшкәртмәләр әзерләгән укытучыларны ТР Дәүләт Советы Рәисенең Рәхмәт хаты белән бүләкләде.

ТР Дәүләт Советы Рәисе урынбасары Римма Ратникова сүзләренә караганда, быел парламент дәресен уздырганда Мәгариф һәм фән министрлыгы һәм Үзәк сайлау комиссиясе партнерларга әйләнгән. Чөнки мәктәп дәреслекләрендә парламент дәресләре өчен мәгълүмат юк, дөресен генә әйткәндә, укытучыларга шактый эзләнергә туры килә. “Укучылар балалар хокуклары буенча дәресләр уздыруны сорый, бу хакта уйланырга кирәк”, - дип хәбәр итте ул. Р.Ратникова парламент дәресләре вакытында депутатларның яңа идеяләргә баюын, җәмгыятьне өйрәнүләрен билгеләп үтте. Аның кулыннан бүләкләрне “Мин, син, ул – без бергә бөтен ил” плакатлар конкурсында җиңүчеләр алды. 
ТР Мәгариф һәм фән министры Альберт Гыйльметдинов, укучылар әхлаклы булып үссен өчен, мондый дәресләрне уздыру кирәклеген ассызыклап үтте. Ул “Без тиздән үсеп җитәрбез һәм сайлауларга барырбыз” рәсемнәр бәйгесендә җиңүчеләрне бүләкләде.

ТР Үзәк сайлау комиссиясе рәисе урынбасары Рушания Вахитова “Киләчәкне сайлыйм” стена газеталары бәйгесендә призлы урыннарны алучыларны тәбрикләде. Киләчәктә бу бәйгенең Интернет-сайтлар рәвешендә уздырылачагын хәбәр итте. 
Фәрит Мөхәммәтшин “Гражданин һәм сайлаулар. Киләчәк өчен җаваплылык” дигән эсселар конкурсында катнашучыларны бүләкләп, тантанадан депутатларның бик канәгать калуын белдерде. 

● 10 ноябрьдә Саранскида Николай Меркушкинның Мордовия Республикасы башлыгы вазыйфасына керешү тантанасы булды. Николай Меркушкин ант бирде һәм аңа дәүләт хакимияте символы - Мордовия Республикасы Башлыгы билгесе тапшырылды.

Тантанада РФ Президентының Идел буе федераль округындагы Тулы вәкаләтле вәкиле Григорий Рапота, РФ төбәкләре делегацияләре вәкилләре, РФ Дәүләт Думасы депутатлары катнашты.

Н.Меркушкинны Татарстан җитәкчелеге исеменнән ТР Дәүләт Советы Рәисе Фәрит Мөхәммәтшин тәбрикләде. ТР Президенты Рөстәм Миңнехановның котлавын җиткерде.

Татарстан парламенты башлыгы билгеләп үткәнчә, Н.Меркушкинның 15 ел эшләү дәверендә Мордовия сәяси яктан – тотрыклы, халык-хуҗалык комплексы үсеш алган, авыл хуҗалыгы җайга салынган төбәккә әйләнгән. Ф.Мөхәммәтшин сүзләренчә, Татарстан һәм Мордовияне сәүдә-икътисадый, фәнни һәм мәдәни элемтәләр, инновацион технологияләр кертүгә омтылыш берләштерә. ТР Дәүләт Советы Рәисе Мордовия җитәкчелегенә татарлар белән бәйле мәсьәләләрне хәл итүгә игътибарлы булганнары өчен рәхмәт белдерде.

●  11 ноябрьдә Закон чыгаручылар Советы һәм РФ Федерация Советы каршындагы Милли сәясәт, дәүләт һәм дини берләшмәләр арасындагы үзара мөнәсәбәтләр буенча берләштерелгән комиссия әгъзалары Калуга өлкәсендә узучы күчмә утырышта Россия халыклары мәдәниятен саклау һәм үстерү мәсьәләләре хакында фикер алышты. Фикер алышуда ТР Дәүләт Советы Рәисе Фәрит Мөхәммәтшин да катнашты.

Утырышта этникара мөнәсәбәтләр аспектында законнарны камилләштерү, Россия халыкларының мәдәни күптөрлелеген саклау һәм дәүләт күләмендә тел сәясәтен үткәрүгә бәйле мәсьәләләрне карадылар.

Очрашу Калуга өлкәсе Боровской районының “Этнодөнья” мәдәни-белем бирү үзәгендә узды. Үзәк территориясендә этник хуҗалыклар яңадан торгызылган. Алар Россия һәм дөнья халыкларының милли төсмерле торак йортларнын, остаханәләрне, музейларны үз эченә алган. 

Закон чыгаручылар советы һәм берләштерелгән комиссия әгъзалары, утырыш башланганчы, “Рус йорты”н ачу тантанасында катнашты.
●  11 ноябрьдә Татарстан Дәүләт Советында диабет белән авыручыларга ярдәм күрсәтүне оештыру мәсьәләләренә багышланган матбугат очрашуы булды. 

Анда  парламентның Социаль сәясәт комитеты рәисе Светлана Захарова, “Бердәм Россия” бөтенроссия сәяси партиясенең Татарстан төбәк бүлеге башкарма комитеты җитәкчесе Виктор Бударин, ТР Диабетлылар ассоциациясе директоры урынбасары Рәшит Бәйдамшин, ТР Сәламәтлек саклау министрлыгының баш штаттан тыш белгече – эндокринолог Энгель Хәсәнов һәм Казан Сәламәтлек саклау идарәсе баш белгече – эндокринолог Светлана Җангирова катнашты. 

Светлана Захарова билгеләп үткәнчә, проблеманың актуальлеге шикәр диабеты таралышының колачына бәйле. Бөтендөнья сәламәтлек саклау оешмасы мәгълүматларына караганда, бүгенге көндә дөньяда шикәр диабеты белән авыручылар саны 285 миллионнан артып китә. 2025 елга аларның саны 380 миллионга җитәр дип көтелә. Дөньяда һәр 10 секунд саен ике кеше шикәр чире белән чирли башлый, 10 секунд саен бер кеше диабеттан үлә. 

Әлеге авыруны дәвалау – теләсә кайсы ил бюджеты өчен авыр йөк. С.Захарованың сүзләренә караганда, парламентарийлар шикәр диабетыннан интегүчеләргә акча бүлеп бирү турындагы мәсьәләне даими контрольдә тота. С.Захарова билгеләп үткәнчә, авыруны дәвалауга гына түгел, аны кисәтүгә дә игътибар бирергә кирәк. 

Диабетны дәвалау зур чыгымнар таләп итә. Диабет белән чирләүчеләргә медицина-социаль ярдәм күрсәтүгә чыгымнар сәламәтлек саклау системасы бюджетының 25 процентка якынын тәшкил итә. ТР Диабетлылар ассоциациясе директоры урынбасары Рәшит Бәйдамшин әнә шундый мәгълүматлар китерде. 

2010 елда Татарстан Республикасында шикәр диабеты белән авыручы 100 меңгә якын кеше теркәлгән, шуларның 700гә якыны – балалар. Ел саен Татарстанда диабет белән яңадан авырый башлаган 8 мең тирәсе кеше ачыклана. “Шикәр диабеты дөньяда эпидемия төсен алды. Бу гаять җитди проблема”, - диде ТР Сәламәтлек саклау министрлыгы эндокринологы Энгель Хәсәнов. 

Татарстан сәламәтлек саклау учреждениеләрендә шикәр чире белән чирләүчеләргә ярдәм күрсәтүнең сыйфатын яхшырту буенча тәкъдимнәр эшләнә һәм актив рәвештә тормышка ашырыла. Виктор Бударин искәрткәнчә, дүрт ел дәвамында “Бердәм Россия” партиясенең Татарстан төбәк бүлеге “Диабетка каршы көрәштә берләшик” дигән проектны гамәлгә кертә. Дүрт елда барлыгы 8 меңгә якын глюкометр тапшырылган. Моннан тыш, ТР Диабетлылар  ассоциациясе башка учреждениеләр ярдәмендә төрле хәйрия проектларын тормышка ашыра. “Без бу эшне дәвам итәчәкбез һәм диабет белән авыручыларга ярдәм кулы сузачакбыз”, - диде “Бердәм Россия” бөтенроссия сәяси партиясенең Татарстан төбәк бүлеге башкарма комитеты җитәкчесе. 

Светлана Захарова тиздән Татарстанда диабет белән көрәшү буенча Республика программасы кабул ителергә мөмкин дип белдерде. 
Диабет белән авыручылар өчен иң мөһиме – игътибар һәм ярдәм. Әгәр дәүләт һәм җәмгыятьнең булышлыгын тойсалар, алар актив тормыш рәвеше алып бара һәм эшли алачак. “Диабет белән чирләүчеләргә актив яшәү рәвеше алып бару бик тә мөһим”, - диде Э.Хәсәнов.
● Татарстан Республикасы Дәүләт Советы Рәисе Фәрит Мөхәммәтшин Европа төбәкләре Ассамблеясы бюросы составына сайланды. Ауропа төбәкләре Ассамблеясы Генераль ассамблеясының хисап-сайлау утырышы 11 ноябрьдә узды. 
Утырыш барышында төп тармак комитетларының эше турында хисаплар тыңланды һәм яңа җитәкче органнар (устав нигезендә аларның вәкаләтләр вакыты ике ел) сайланды. Европа төбәкләре Ассамблеясында Франциянең Иль-де-Франс төбәген тәкъдим итүче Мишель Сабан янә бертавыштан Европа төбәкләре Ассамблеясының президенты итеп сайланды. 

Бюроның Европа төбәкләре вәкилләреннән торган яңа составы формалаштырылды, җитәкче орган составына ТР Дәүләт Советы Рәисе Фәрит Мөхәммәтшин да керде. Европа төбәкләре Ассамблеясы генераль секретаре Клаус Клип Ф.Мөхәммәтшинга, Европа төбәкләре Ассамблеясының җитәкче органына сайлануы белән котлап, хат юллады.

“Үземнең Европа төбәкләре Ассамблеясы бюросына сайлануымны мин республикабызның Европада абруе арту дип карыйм, - диде Ф.Мөхәммәтшин. – Татарстанның иң яңа тарихы башлангач, аның вәкилләре Европа кыйтгасында мәдәниятләрның күптөрлелеге шартларында мәдәни диалогны үстерүгә үз өлешен кертте һәм кертүен дәвам итә. Әлеге юнәлеш аша бездә республиканы Европа дәрәҗәсенә чыгаруда, фән һәм инновацион технологияләр өлкәсендә булган потенциалны үстерүдә өстәмә мөмкинлекләр барлыкка килә”. 

Моннан 25 ел элек нигез салынган Европа төбәкләре Ассамблеясы бүгенге көндә 33 илнең 270тән артык төбәген, 16 төбәкара оешманы берләштерә. Татарстан Европа төбәкләре Ассамблеясына, Россия төбәкләре арасында беренчеләрдән булып, 1996 елда керде.

●  12 ноябрьдә ТР Дәүләт Советында татар телендә язучы яшь каләм ияләре арасында популяр саналган “Иделем акчарлагы” конкурсының йомгаклау туры тантаналы рәвештә ачылды. Быел әлеге бәйге унынчы тапкыр уздырылды. Жюри хөкеменә туксаннан артык яшь иҗатчы үз әсәрләрен тәкъдим итте.

Озак еллар дәвамында “Иделем акчарлагы” конкурсының жюри составында булган шагыйрь Газинур Морат, тантананы ачып җибәреп, әдәбият турында кайгыртуның дәүләт эше булырга тиешлеген билгеләп үтте. “Без шушы 10 ел эчендә үзебезгә әдәби алмаш әзерли алдыкмы дигәндә, безнең йөзебез ак, дип әйтәсем килә. Туксанынчы елларда башланган үзгәрешләр һавасын сулап үскән егет-кызлар әдәбиятыбызга килеп керде. Алар үз каләмен “Иделем акчарлагы”нда чарлады”, - дип белдерде ул.
Парламентның Мәдәният, фән, мәгариф һәм милли мәсьәләләр комитеты рәисе Разил Вәлиев: “Әлбәттә, конкурслар үткәрү бик кирәк. Бигрәк тә яшь вакытта. Билгеле: конкурста яки башка урында булсын, беркемне дә язарга өйрәтеп булмый, бары тик киңәш-табыш биреп була”, - диде. 

“ТР Дәүләт Советында очрашу матур традициягә әйләнде. Бу искиткеч дөрес гамәл. Әгәр дә язучылар дәүләт эшеннән, дәүләт сәясәтеннән, милләт язмышыннан читтә булса, чын мәгънәсендә язучы була алмый. Милләт, халык, республика язмышы күпмедер дәрәҗәдә Дәүләт Советында хәл ителә. Чөнки монда законнар, дәүләт программалары кабул ителә. Ә законнарны гамәлгә ашыру, законнарны ничек кабул итәргә икәнлеген уйлап, фикерләп, тәкъдимнәр кертү, билгеле инде милләтебез өчен кайгыртып йөрүче кешеләр – менә сезнең тарафтан эшләнергә тиеш”, - дип белдерде әдип һәм депутат. 

“Без Дәүләт Советында - берничә язучы. Без тел, әдәбият, мәдәният-сәнгатьнең киләчәк язмышы хакында кайгыртабыз, уйлыйбыз, законнар чыгарабыз. Әгәр дә безгә халыктан, укучылардан, яшь язучылардан ярдәм, терәк булмаса, үзебез генә бөтен максатларыбызга ирешә дә алмас идек.”, - дип сөйләп үтте ул. 

 “Сез үзегезнең иҗатыгызда да, һичшиксез, милләт, тел һәм мәктәп язмышы турында уйланасыздыр. Киләчәктә тагын да ныграк уйлансагыз иде. Язучы өчен иң төп тема – ул милләт язмышы. Әгәр сез милләткә хезмәт итәргә телисез икән, уегызда һәрвакыт милләт булырга тиеш. Шуннан башка, минемчә, милләт язучысы, милли язучы булырга мөмкин түгел”, - дип, үз фикерен белдерде Разил Вәлиев. 

Әдипне татар әдәбиятына егетләрнең аз килүе, татарлар күпләп яшәгән башка төбәкләрдән талантлы яшьләрнең килү традициясе югалып баруы борчый. “Заманында безнең Такташ, Габдрахман Әбсәләмов, Кави Нәҗми һәм башка бик күп әдипләребез Татарстаннан читтәге төбәкләрдән килә иде”, - диде Р.Вәлиев. Ул талантлы татар балаларын Казанга чакыру, аларны республика тормышына җәлеп итү зарурлыгын билгеләп үтте. 

Татарстан Республикасы законнарының татар һәм рус телләрендәге текстлары тәңгәллеген билгеләү буенча ТР Дәүләт Советы комиссиясе рәисе Роберт Миңнуллин сүзләренә караганда, алар буынына мондый фестивальләр, конкурслар туры килмәгән, алар үз тырышлыгы белән үскән. “Туган телебезне онытмаганыгыз, иҗат белән шөгыльләнгәнегез өчен, менә шушындый конкурсларда катнашканыгыз өчен, рәхмәт сезгә. Әлбәттә инде, мәктәптә шигырь язу, иҗат белән шөгыльләнү ул чынлап та язучы, шагыйрь булу дигән сүз түгел. Ләкин бер шигырь язган кеше дә гомер буе шигърияттән китә алмый. Иҗат белән шөгыльләнү – ул уйларга, фикер йөртергә өйрәнү дигән сүз. Кайсы өлкәгә генә кереп китсәгез дә, язучылык сезгә кирәк булачак. Сезнең иҗат белән шөгыльләнүегез безнең өчен мөһим, сезнең кебекләр күбрәк булсын иде”, - дип белдерде шагыйрь. 
● 12 ноябрьдә ТР Дәүләт Советы Рәисе Фәрит Мөхәммәтшин республиканың Мөслим районында булды. Биредә авыл халкы эшчәнлегенең активлыгын арттыру, шәхси хуҗалыкларга ярдәм күрсәтү һәм гаилә фермаларын үстерү мәсьәләләренә багышланган зона киңәшмәсе узды.

Чарада шулай ук ТР Премьер-министры урынбасары – Авыл хуҗалыгы һәм азык-төлек министры Марат Әхмәтов, Дәүләт Советының Дәүләт корылышы һәм җирле үзидарә комитеты рәисе Валентина Липужина, ТР Министрлар Кабинеты Аппараты, ТР Авыл хуҗалыгы һәм азык-төлек, Хезмәт, мәшгульлек һәм социаль яклау министрлыклары, Федераль дәүләт статистика хезмәтенең Татарстандагы идарәсе вәкилләре, якын-тирә муниципаль районнар, авыл җирлекләре башлыклары, район кулланучылар җәмгыятьләре вәкилләре һәм башкалар катнашты.

Киңәшмә башланыр алдыннан, анда катнашучылар берничә объектны карады. Кунаклар беренчеләрдән булып “Чайка” кошчылык фермасы, Яңа Усы авылында “Молоконот” модуль мини сөт заводы эше белән танышты. 

Моннан тыш, аграр форумда катнашучылар Мөслим авылында урнашкан гаилә сөт фермалары, крестьян-фермер хуҗалыклары һәм шәхси ярдәмче хуҗалыкларда да булды. Заманча чәчү комплекслары һәм туфрак эшкәртү техникасы җитештерелә торган “Агромастер” ширкәте эше белән дә танышты. 
Әлеге объектларны караганнан соң, район кунаклары зона киңәшмәсенә җыелды. Киңәшмәне ачып, Татарстан парламенты башлыгы моннан бер ел элек, Татарстанның беренче Президенты күрсәтмәсе белән, республикада авыл халкының активлыгын арттыруны максат итеп куйган киң колачлы агитация кампаниясе башлануы хакында искәртте. “Тулаем алганда, башлангыч нәтиҗәләр авыл җирлекләре башлыкларының моның белән кызыксынуы һәм җаваплылыгы хакында сөйли, - диде Фәрит Мөхәммәтшин. – Яңа сайланган башлыклар да яңа көч һәм энтузиазм белән үз вазыйфаларына керешерләр дип өметләнәм”.

Аның сүзләренә караганда, Татарстанның муниципаль хакимият формалашу һәм үсү юлында ясаган тәүге адымнары җитди һәм җаваплы сынау булды. Фәрит Мөхәммәтшин билгеләп үткәнчә, бөтендөнья финанс-икътисадый  кризис һәм авыл хуҗалыгы күрсәткечләренә тискәре йогынты ясаган корылык белән бәйле катлаулы шартлар җирле идарәчеләр өчен үзенчәлекле имтихан булган. Шуңа да карамастан, көзге мунициапль сайлаулар оешкан төстә узган. Татарстан парламенты башлыгы ТР Президенты күрсәтмәсен үтәп, азык-төлек кытлыгына юл куймаганнары өчен, район башлыкларына рәхмәт белдерде.

Аның сүзләренә караганда, фермер хуҗалыклары, шәхси хуҗалыкларны үстерү, авыл халкының активлыгын арттыру буенча алып барылган эш муниципаль хакимиятнең нәтиҗәлелеген бәяләүдә төп критерийга әверелергә тиеш. “Һәр кеше белән эшне җайга салырга кирәк, - дип мөрәҗәгать итте Дәүләт Советы Рәисе авыл җирлекләре башлыкларына. - Шәхси секторда гаять зур ресурслар бар. Кешеләрне кызыксындыра белергә кирәк”. 
Татарстан парламенты башлыгы билгеләп үткәнчә, кайбер районнарда уңай мисаллар күз алдында: соңгы бер елда республика Хөкүмәте ярдәмендә авылда яшәүче күпләрнең активлыгы “уянды”. Быелның 9 аенда, узган елның шул чоры белән чагыштырганда, сөт сату күләменең артуы да моны ачык раслый. Ф.Мөхәммәтшин искәрткәнчә, Татарстанның авыл хуҗалыгы өлкәсендә терлекләрнең баш санын саклап калу өстенлекле юнәлешләрдән санала.

Киңәшмәгә нәтиҗә ясап, Дәүләт Советы Рәисе муниципаль идарәчеләрнең игътибарын тагын бер мәртәбә җитди эшкә юнәлдерде. Ул халыкның үзмәшгульлеген оештыру өчен федераль субсидияләр җәлеп итүдә сүлпәнлек күрсәткән башлыкларны тәнкыйть утына тотты. “Сез федераль үзәк һәм республика җитәкчелеге тарафыннан бирелгән ташламалар һәм мөмкинлекләр турында белергә тиеш”, - диде Фәрит Мөхәммәтшин.

●  17 ноябрьдә ТР Дәүләт Советы Рәисе Фәрит Мөхәммәтшин РФ Хисап палатасы вәкилләре белән очрашты. Алар Татарстанның мәгълүмати технологияләр өлкәсендә алып барган эшчәнлеге белән танышырга килгән. Билгеле булганча, РФ Хисап палатасы рәисе Сергей Степашин республикага соңгы килүендә Татарстанның бу өлкәдәге казанышлары белән кызыксынган иде.

Фәрит Мөхәммәтшин, кунакларны сәламләп, РФ Хисап палатасының төбәкләр белән тыгыз элемтәдә эшләве өчен рәхмәт белдерде. Казанда күптән түгел генә Россия Федерациясе һәм Татарстан Республикасы Хисап палаталарының уртак утырышы узуын әйтте. Татарстан парламенты башлыгы, бәйсез контроль орган буларак, Хисап палатасының әһәмиятен билгеләп үтте.

ТР Дәүләт Советы Рәисе, парламентның электрон документ әйләнешенә күчүе турында сөйләп, депутатлар өчен iPad системасын сатып алуларын белдерде. Анда сессия алдыннан документлар электрон рәвештә җибәреләчәк. Бу вакытны да, ресурсларны янга калдырырга мөмкинлек бирәчәк. Әлегә депутатлар кулланачак iPadларны программалар белән тәэмин итү эше бара. Моның белән ТР Мәгълүматлаштыру һәм элемтә министрлыгы шөгыльләнә.

Фәрит Мөхәммәтшин сүзләренә караганда, программаларны закон чыгаручылар эшчәнлегенең үзенчәлекләрен исәпкә алып эшләргә кирәк. Шул исәптән, системаны ике дәүләт теле белән тәэмин итү мәсьәләләрен дә.

Татарстан парламенты башлыгы хакимияттә генә түгел, халыкка хезмәт күрсәтүдә дә электрон системаларның ярдәмгә килүен билгеләп үтте. Республикада мәгълүмати технологияләрне куллануның өстенлекле юнәлеш булуын белдерде.

РФ Хисап палатасы аудиторы Александр Пискунов, үз чиратында, Татарстанга сәфәрнең инициаторы булып Россия контроль-хисап органы җитәкчесе Сергей Степашин торуын, республика казанышларының анда зур кызыксыну тудырганлыгын әйтте. “Без үзебез дә Татарстан халкының мәгълүмати технологияләрне тормышка ашырудагы омтылышын күрдек”, - диде ул.

Александр Пискунов, Татарстан Хисап палатасы белән берлектә, республикада бюджет акчаларын тотуга электрон рәвештә күзәтчелек итү буенча беренчел проектны гамәлгә кертү мөмкинлеге барлыгын да әйтте. “Моның өчен Татарстанда бөтен шартлар да тудырылган. Сезнең республика илебезнең көчле икътисади, интеллектуаль һәм технология үзәкләренең берсе булып тора”, - диде ул.

РФ Хисап палатасы җитәкчесе урынбасары Николай Столяров, аның фикерен куәтләп, Татарстан Хисап палатасының башка төбәкләрнең контроль-хисап органнарына үрнәк булып торуын, аның эш тәҗрибәсенең күпләргә кызыклы булуын билгеләп үтте.

Очрашуда шулай ук РФ Хисап палатасы җитәкчесе урынбасары Николай Столяров, РФ Хисап палатасы аудиторлары Александр Пискунов, Игорь Васильев, Сергей Мовчан, ТР Дәүләт Советы Рәисе урынбасары Александр Гусев, ТР Премьер-министры урынбасары – ТР Министрлар Кабинеты аппараты җитәкчесе Шамил Гафаров, парламентның Бюджет, салымнар һәм финанслар комитеты рәисе Морат Гаделшин һәм башкалар катнашты
● 17 ноябрьдә Экология, табигатьтән файдалану һәм аграр мәсьәләләр комитеты һәм "Татарстан Республикасының 2008-2012 елларга авыл хуҗалыгы үсеше" республика максатчан программасын тормышка ашыруны контрольдә тоту буенча комиссиянең берләштерелгән утырышы булды (тулырак “Дәүләт Советы комитетлары” бүлегендә).

●  22  ноябрьдә Бюджет, салымнар һәм финанслар комитеты утырышы булды (тулырак “Дәүләт Советы комитетлары” бүлегендә).
●  22  ноябрьдә ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев Бөтенкытай халык вәкилләре җыены (парламенты) депутаты, Синьцзян университетының биология фәннәре һәм технологияләр көллияте профессоры Абдулла Аббас белән очрашты. 
Атказанган фән эшлеклесе, биология фәннәре докторы Абдулла Аббас Казанга ТР Фәннәр академиясе чакыруы буенча килде. Аңа 19 ноябрьдә Фәннәр академиясенең чит илдәге әгъзасы дипломы тапшырылды. 
Комитетта очрашуда сүз Татарстан һәм Кытай парламентлары арасында  хезмәттәшлек перспективалары, мәгариф, мәдәният һәм сәнгать өлкәсендәге багланышларны үстерү турында барды. 
●  22  ноябрьдә ТР Дәүләт Советында КПРФ фракцииясе утырышы булды (тулырак “Депутат берләшмәләре” бүлегендә).
● 23 ноябрьдә Икътисад, инвестицияләр һәм эшкуарлык комитеты утырышы булды (тулырак “Дәүләт Советы комитетлары” бүлегендә). 
● 23 ноябрьдә Дәүләт корылышы һәм җирле үзидарә комитеты утырышы узды (тулырак “Дәүләт Советы комитетлары” бүлегендә).

● 23 ноябрьдә Законлылык һәм хокук тәртибе комитеты утырышы узды (тулырак “Дәүләт Советы комитетлары” бүлегендә).
● 23 ноябрьдә Социаль сәясәт комитеты утырышы узды (тулырак “Дәүләт Советы комитетлары” бүлегендә).
●  24 ноябрьдә Дәүләт Советының “Мәгариф” илкүләм өстенлекле проектына күзәтчелек итү буенча комиссиясе һәм Мәдәният, фән, мәгариф һәм милли мәсьәләләр комитеты Тәтеш муниципаль районында күчмә уртак утырыш уздырды (тулырак “Дәүләт Советы комитетлары” бүлегендә).
● 24 ноябрьдә ТР Дәүләт Советы Президиумы утырышында эшендә тәнәфес игълан ителгән ундүртенче утырышны 1 декабрьдә дәвам итү турында сөйләштеләр, сессиянең көн тәртибенә чыгарылачак мәсьәләләрне карадылар. ТР Дәүләт Советы Секретаре Лилия Маврина хәбәр иткәнчә, алдагы утырыштан берничә мәсьәлә каралмыйча калган, тагын өстәмә рәвештә 73 мәсьәлә кертелә. Төп мәсьәләләрнең берсе “2011 елга, 2012 һәм 2013 еллар план чорына Татарстан Республикасы бюджеты турында” закон проекты белән бәйле. 
Утырышта шулай ук республика парламентында электрон документ әйләнешенә күчүнең барышы турында да сүз барды. Дәүләт Советы Рәисе Фәрит Мөхәммәтшин билгеләп үткәнчә, “Электрон парламент” системасы элекрон документлар әйләнешенә күчүне тизләткән. Якын арада Татарстан парламенты депутатлары «iPad» планшетлары белән эшләргә өйрәнәчәк. Бу, үз чиратында, меңләгән битле закон проектларын кәгазьгә чыгарып торуны туктачак, дип саный спикер. Парламентарийларга законнар белән ике дәүләт телендә эшләргә мөмкинлек тудырылачак. Шулай ук эшчәнлек РФ Дәүләт Думасы белән берлектә алып барылачак. Фәрит Мөхәммәтшин билгеләп үткәнчә, электрон документлар әйләнешенә күчү гадәти эш түгел, чөнки системаны билгеле бер программалар белән тәэмин итү зарур.

Парламент башлыгы Президиум утырышында ТР Президентына торак милекчеләре ширкәтләре һәм идарә компанияләре эшчәнлегенә кагылышлы мәсьәлә белән мөрәҗәгать итүен әйтте. Аның әйтүенә караганда, торак милекчеләре ширкәтләре һәм идарә компанияләре күпфатирлы йортларда федераль һәм республика законнары нигезендә оештырыла. Республикада мондый оешмаларның саны меңнән артып китә. 

“Бүген аларның эшендә күп проблемалар бар. Хөкүмәт карарлары нигезендә аларга хокуклар бирергә, эшләргә мөмкинлек тудырырга кирәк. Әлеге ширкәтләр, халык белән һәрдаим элемтәдә булып, коммуналь-торак хезмәтләре өчен акчаларын җыеп, бу хезмәтләрне күрсәткән оешмаларга түләргә тиеш. Бүгенге көндә газ һәм электр энергиясе өчен түләүләр турыдан-туры “Таттрансгаз”га яки “Татэнерго”га түләнә. Ә калган хезмәтләр өчен түләүләр торак милекчеләре ширкәтләре аша башкарыла. Бу хезмәтләрне күрсәтүче оешмалар 49 млн. сум акчаны җыеп бетерә алмаган. Акчалар халыктан алынган, әмма торак милекчеләре ширкәтләреннән чыгып китмәгән”, - диде Ф.Мөхәммәтшин. 

“Минем мөрәҗәгатькә җавап итеп, ТР Президенты республикадагы бөтен торак милекчеләре ширкәтләре һәм идарә компанияләре җитәкчеләрен җыеп, берничә зонада киңәшмә үткәрергә кирәк дигән карарга килде. Бу системада нинди яңалыклар, нинди үзгәрешләр кирәклеге турында фикер алышканнан соң, ТР Хөкүмәте үз карарын чыгарачак”, - дип белдерде Татарстан парламенты башлыгы. 

“Бу бик зур социаль проблема. Халыктан кергән мөрәҗәгатьләрнең яртысыннан артыгы шушы мәсьәләгә карый. Һәм мондый мөрәҗәгатьләр саны арта бара. Шуңа күрә бу проблеманы ничектер чишәргә кирәк”, - диде ТР Дәүләт Советы Рәисе, моның буенча эшнең декабрь аеннан башланып китәчәген хәбәр итеп. 
●  24 ноябрьдә Казанда Татарстан Республикасы Дәүләт Советы һәм Пермь крае Закон чыгару Собраниесе арасында хезмәттәшлек турында килешү төзелде. Килешүне имзалауда Татарстан парламенты башлыгы Фәрит Мөхәммәтшин һәм Пермь крае Закон чыгару Собраниесе Рәисе Николай Девяткин катнашты.
Әлеге килешү парламентара багланышлар урнаштыру һәм аларны ныгытуны, закон чыгару эшчәнлеге өлкәсендә тәҗрибә алмашуны, дуслык традицияләрен, үзара аңлашуны һәм хезмәттәшлекне алга таба ныгытуны максат итеп куя. Килешү имза салынган көненнән үз көченә керә, биш ел дәвамында гамәлдә була һәм, әгәр якларның берсе тиешле вакыт узганчы ике ай кала аның гамәлдә булуын туктату теләге барлыгы турында икенче якка язма хәбәр җибәрмәсә, алдагы биш елга үзлегеннән озайтыла.
ТР Дәүләт Советы Рәисе Фәрит Мөхәммәтшин, Пермь крае Закон чыгару Собраниесе делегациясе белән очрашу вакытында, беренче тапкыр килешүнең 2002 елда Пермь өлкәсе Закон чыгару Собраниесе белән ике арада төзелүен искәртте. Ә Пермь крае Закон чыгару Собраниесе 2005 елда оешкан.
Татарстан парламенты башлыгы, кунакларны республика тормышы, аерым алганда, парламент эшчәнлеге белән таныштырып узды. “Татарстанда барлык хакимият органнары формалаштырылды”, - дип, спикер парламентның республика җитәкчелеге белән килешеп эшләвен хәбәр итте. Хәзерге вакытта ТР Президентының ТР Дәүләт Советына Юлламасын тормышка ашыру юнәлешендә эш алып барылуын билгеләп үтте. Татарстан парламентының җәмәгатьчелек өчен һәрвакыт ачык булуын белдерде.
Пермь крае Закон чыгару Собраниесе Рәисе Николай Девяткин Татарстанда җылы кабул иткәннәре өчен рәхмәт белдереп, күрше төбәкләрнең эш тәҗрибәсен өйрәнүләрен һәм шуның белән бергә үз парламентларының эшчәнлеген камилләштерүләрен әйтте. “Без ешрак аралашсак һәм позицияләребезне күрсәтеп торсак, законнар базасы сыйфатлырак булыр иде», - дип белдерде Н.Девяткин. Фәрит Мөхәммәтшин исә Пермь крае Закон чыгару Собраниесе эшчәнлегендә законнарның үтәлешен тикшереп тору юнәлешенең кызыклы булуын белдерде
Килешү имзалану белән, Николай Девяткин, әлеге документны тормышка ашыру өчен, чаралар программасы эшләнәчәген, ә Фәрит Мөхәммәтшин ике як өчен кызыклы мәсьәләләр буенча эшче төркемнәре төзеләчәген әйтте. Ике төбәк өчен дә актуаль булган мәсьәләләр буенча бергәләп федераль парламентка чыгу мөмкинлекләре дә карала.
●  25 ноябрьдә ТР Дәүләт Советы Рәисе Фәрит Мөхәммәтшин Мәскәү дәүләт мәдәният һәм сәнгать университетының 80 еллыгына багышланган Гыйльми советы утырышында катнашты. Анда шулай ук РФ Президенты Администрациясе, РФ Мәдәният министрлыгы, РФ Тышкы эшләр министрлыгы, Мәскәү Хөкүмәте вәкилләре һ.б. катнашты.
Утырышны университетның ректоры, философия фәннәре докторы Рамазан Абдулатипов алып барды. Ул РФ Мәдәният министрлыгына, университетка күрсәткән ярдәмнәре өчен, рәхмәт белдерде. “Без дөньяга мәдәнияттан да мөһимрәк нәрсә юклыгын расларга телибез. Без егерме беренче гасырның уңышлы кешеләрен әзерлибез”, - диде Рамазан Абдулатипов.

Фәрит Мөхәммәтшин Татарстан Республикасы Президенты, ТР Дәүләт Советы, республикадагы мәдәният һәм сәнгать хезмәткәрләрен әзерли торган югары уку йортлары исеменнән университет коллективын юбилей белән котлады. “Сезнең университет бик югары миссия башкара. Мәдәниятсез Ватан да, тарих та, киләчәк тә юк. Галимнәр һәм сәясәтчеләр милли идея уйлап табу турында баш вата. Мәдәниятне үстерергә кирәк”, - диде спикер. 

“Югары мәдәниятлы кеше рөхсәт ителгәннән артыгын эшләми, күпгасырлык традицияләрне саклый”, - диде ул. 

“Егерме гасырда безнең илдә мәдәният яңарыш кичерер дип ышанам. Моңа сезнең университет үз өлешен кертер. Сез бу миссияне уңышлы башкарып чыгарсыз дип уйлыйм”, - дип, сүзен тәмамлады Фәрит Мөхәммәтшин һәм Рамазан Абдулатиповка Татарстан Республикасыннан бүләк - “Фиат” микроавтобусы ачкычларын тапшырды.
● 26 ноябрьдә Бөгелмәдә ТР Дәүләт Советы Рәисе Фәрит Мөхәммәтшин Үзәк район хастаханәсе каршындагы II дәрәҗәдәге травматология үзәген ачу тантанасында катнашты. 

Бөгелмә травматология үзәге “М-5 “Урал” трассасында юл-транспорт һәлакәтендә зыян күрүчеләргә ашыгыч медицина ярдәме күрсәтүне камилләштерү” федераль программаны гамәлгә ашыру кысаларында төзелде. Татарстан әлеге программаны гамәлгә кертүгә  2010 елда кушылды. Федераль казна ярдәме белән травматология үзәге ел дәвамында төзелеп бетте. 

Тантаналы чара башланганчы, Татарстан парламенты башлыгы ТР Сәламәтлек саклау министры Айрат Фәррахов, ТР Дәүләт Советының Социаль сәясәт комитеты рәисе Светлана Захарова һәм Бөгелмә муниципаль районы башлыгы Илдус Касыймов озатуында ашыгыч медицина ярдәме машиналарын һәм реанимобильләрне карады. С класслы реанимобиль 2,5 млн. сум тора. Киләсе елда барлык ашыгыч медицина ярдәме автомобильләре дә ГЛОНАСС системасына тоташтырылачак. 
Фәрит Мөхәммәтшин, әлеге чарада катнашучылар алдында чыгыш ясап, яңа травматология үзәге Бөгелмә янындагы М-5 “Урал” трассасында юл-транспорт һәлакәтендә зыян күрүчеләргә ашыгыч медицина ярдәме күрсәтергә мөмкинлек бирәчәк, дип билгеләп узды. “Бүген сәламәтлек саклау өлкәсендә объектлар күп төзелә, - диде Татарстан парламенты башлыгы. – Бөгелмә травматология үзәге белгечләре юл-транспорт һәлакәте булган урында һәм шулай ук медицина учреждениесенә китергәч тә, ярдәм күрсәтә алачак”. 

Парламент башлыгы бөгелмәлеләрне яңа медицина үзәге ачылу белән котлады һәм аның хезмәткәрләренә уңышлар теләде. 
Аннары тантанада катнашучылар яңа үзәкне карадылар. 
Соңыннан Фәрит Мөхәммәтшин журналистларның сорауларына җавап бирде. “Үзәктә күргәннәремнән бик канәгать калдым, - диде ул. – Үзәк заманча техника белән җиһазланган, биредә кадрлар да әзерлек үткән, үз эшләренә җаваплы карый. Республика шәһәрләрендә төзелә торган төрле дәрәҗәдәге травматология үзәкләре сигнал алудан башлап ярдәм итүгә кадәрге вакытны кыскартырга мөмкинлек бирә. Шулай итеп, табиблар кеше тормышы өчен оператив көрәшә ала”. 

Яңа үзәкне ачуда парламентның сәламәтлек өлкәсендәге өстенлекле илкүләм проектларны гамәлгә ашыруны контрольдә тоту буенча комиссия әгъзалары катнашты, ТР Дәүләт Советының “Сәламәтлек” илкүләм өстенлекле проектын тормышка ашыруга күзәтчелек итү буенча комиссия утырышы да Бөгелмәдә узды. Анда, Татарстан парламенты депутатларыннан тыш, ТР Сәламәтлек саклау министрлыгы, ТР Мәҗбүри медицина иминияте фонды,  Сәламәтлек саклау һәм социаль үсеш өлкәсендә күзәтчелек буенча федераль хезмәтнең Татарстан Республикасындагы идарәсе, Бөгелмә Үзәк район хастаханәсе вәкилләре катнашты. 

Очрашуда әлеге проектны финанслау, дәвалау-профилактика учреждениеләрен кадрлар белән тәэмин итү, табиблар һәм медицина хезмәткәрләренең хезмәтенә этәргеч бирү, җиһазларны нәтиҗәле файдалану, шулай ук гамәлдәге законнарга үзгәрешләр кертү турында фикер алыштылар. 
Парламентның Социаль сәясәт комитеты рәисе Светлана Захарова, утырышны ачып җибәреп, сәламәтлек саклау өлкәсендә өмет тудыра торган үзгәрешләр баруын хәбәр итте. 2010 елда Татарстанда “Сәламәтлек” илкүләм өстенлекле проекты дүрт юнәлештә – беренчел медицина-санитария ярдәмен үстерү һәм авыруларны булдырмауны камилләштерү; аналарга һәм балаларга медицина ярдәмен күрсәтүне яхшырту;  югары технологияле ярдәм күрсәтүне үтемле итү һәм сәламәт тормыш рәвеше алып бару буенча тормышка ашырылган. 
“Сәламәтлек” илкүләм өстенлекле проекты нәтиҗәләрен ТР Сәламәтлек саклау министры Айрат Фәррахов та чыгарды. Чыгыш гадәтләнгәнчә башланмады. Утырышта катнашучылар башта ГЛОНАСС системасы буенча авария булган Алабуга автотрассасыннан сәгать унике туларга унбиш минут кала килгән электрон хат белән танышты. Ул, диспетчерлык пунктыннан хәбәр килү белән, ашыгыч ярдәм машинасының биш минуттан соң һәлакәт булган урынга барып җитүен хәбәр итте. Һәм Бөгелмә муниципаль районы җитәкчелегенә, Үзәк район хастаханәсе карамагында икенче дәрәҗәдәге Травматология үзәген төзүдә катнашканнары өчен, рәхмәт белдерде. 
Айрат Фәррахов, “Сәламәтлек” илкүләм проектының һәр юнәлеше буенча мәгълүмат биреп, Татарстанның федераль бюджеттан субвенцияләр, субсидияләр, дару һәм иммун-биология препаратлары, тест-системалары, көндәлек материаллары һәм медицина хезмәтләре рәвешендә 2,6 млрд. сум акча алуын әйтте. ТР бюджетыннан бергәләп финанслау 1,1 млрд. сум тәшкил иткән. 
Министр, яман шеш белән интегүчеләргә махсуслашкан медицина ярдәме күрсәтү үтемлелеген арттыру һәм сыйфатын яхшырту турында сөйләп, 2010 елның 10 ае эчендә беренчел онкология кабинетына 142722 кешенең мөрәҗәгать итүен, 7644нең диагнозы раслануын хәбәр итте. Моннан тыш, республикада тиздән округ онкология үзәге барлыкка киләчәк. Ул Идел буе федераль округы халкына хезмәт күрсәтәчәк. Хәзерге вакытта, заманча нурлану терапиясен уздыру өчен, төшле корылма кулланыла. Аның ярдәмендә яман шешне тулусынча юкка чыгарып була. Мондый корылма белән табиблар түгел, ә физиклар эшли. 
Кешенең сәламәтлеге – үз кулында. Утырышта катнашучылар юкка гына авыруларны кисәтүгә һәм сәламәт тормыш рәвешен формалаштыруга зур игътибар бирмәде. ТР Сәламәтлек саклау министрлыгы мәгълүматларына караганда, 2009 елда оештырылган Сәламәтлек үзәкләренә республиканың 59742 кешесе мөрәҗәгать иткән. Шуларның 27,8 проценты сәламәт дип табылган, 10916 кеше – табибларга, 32812 се амбулатор дәвалануга җибәрелгән.  
Утырышта шулай ук беренчел медицина-санитария ярдәмен үстерү һәм авыруларны булдырмауны камилләштерү буенча төп күрсәткечләр турында хәбәр ителде. Шулай итеп, табибларга һәм шәфкать туташларына өстәмә рәвештә  - 491 миллион сумга якын,  фельдшер-акушерлык пунктлары һәм кичектергесез медицина ярдәме күрсәтү учреждениеләре хезмәткәрләренә  204 миллион сумнан артык акча түләнгән. 
Аналарга һәм балаларга медицина ярдәмен күрсәтүне яхшырту буенча эшлекле сөйләшү булды. Статистика мәгълүматларына караганда, авырлы хатыннарга бала тапкан вакытта һәм аннан соңгы чорда ярдәм күрсәткән, шулай ук балаларны диспансерда бер яшькә кадәр кадәр тикшереп торган  өчен, сәламәтлек саклау учреждениеләрен өстәмә финанслау максатыннан, республикага 395,964 млн. сум акча килгән.  133734 бала тудыру сертификаты талоны өчен 395,922 млн. сум акча түләнгән. 

Утырышта шулай ук Бөгелмә Үзәк район хастаханәсе баш табибы Иршат Измайлов үзләрендә “Сәламәтлек” илкүләм проектын тормышка ашыру нәтиҗәләре белән таныштырды. 
Парламентның сәламәтлек өлкәсендә өстенлекле илкүләм проектларны гамәлгә ашыруны контрольдә тоту буенча комиссия әгъзалары “Татарстан Республикасында юл-транспорт һәлакәтләрендә зыян күрүчеләргә медицина ярдәмен оештыруны камилләштерү”, “2010 елга Татарстан Республикасында йөрәк-кан тамырлары авырулары белән чирләүчеләргә медицина ярдәмен күрсәтүне камилләштерү” максатчан республика программалары тарафынннан каралган чараларны билгеләнгән вакытта тормышка ашыру зарурлыгын белдерде. 
● 29 ноябрьдә Татарстан Дәүләт Советы Рәисе Фәрит Мөхәммәтшин парламент бинасында “Динамо-Казан” хатын-кызлар волейбол командасы белән очрашты. 
Дәүләт Советына визит республика парламенты бинасына экскурсиядән башланды: кызлар утырышлар залында депутатлар өстәлендә яткан «Apple iPad» планшетларына игътибар итте. Спортчылар шулай ук китапханәдә һәм парламент музеенда булды.

Очрашуны ачып, ТР Дәүләт Советы Рәисе “Динамо-Казан” командасының зур тарихы бар, дип билгеләп үтте. “Без бу тарих дәвам итәр, яңадан-яңа уңышларга ирешербез дип өметләнәм”, - диде Ф.Мөхәммәтшин.

Спикер Россия җыелма командасы составында Япониядә узган дөнья чемпионатында җиңү яулаган дөнья чемпионнарын – “Динамо-Казан” командасының биш волейболчысын котлады. Дәүләт Советы Рәисе Екатерина Гамованың – иң яхшы уенчы, ә Татьяна Кошелеваның турнирның иң яхшы һөҗүмчесе дип танылуын искәртеп узды.
Ф.Мөхәммәтшин фикеренчә, җыелма команданың уңышы Россия эчендә дә хатын-кызлар волейболына карата игътибарны җәлеп итәчәк. “Илдә спортның әлеге төрен яратучыларның саны артканнан-арта бара”, - диде Татарстан парламенты башлыгы.

Дәүләт Советы Рәисе ТР буенча Эчке эшләр министры, Татарстанның баш динамочысы Әсгать Сәфәровка, клубның иганәчеләренә рәхмәт белдерде. “Без, финанс, техник яктан, оештыру мәсьәләләрендә проблемалар килеп тумасын өчен, мөмкин булганның барысын да эшләячәкбез”, - дип вәгъдә итте командага Фәрит Мөхәммәтшин.

“Быел команданың потенциалы бик тә югары, без спортта иң югары казанышларга исәп тотабыз”, - диде Дәүләт Советы Рәисе. Ф.Мөхәммәтшин фикеренчә, “Динамо-Казан” Россия чемпионатындагы тәүге матчларда ниятләренең җитди булуын раслады. Парламент башлыгы “Динамо-Казан” командасының сезон ахырында янә Дәүләт Советына визит ясаячагына – бу юлы инде Россия чемпионнары сыйфатында - ышаныч белдерде.

ТР буенча Эчке эшләр министры Әсгать Сәфәров, үз чиратында, спортчыларга яңа сезонда уңышлар теләп калды. 

Әсгать Сәфәров Фәрит Мөхәммәтшинга Татарстан Волейбол федерациясен җитәкләүне үз кулына алу үтенече белән мөрәҗәгать итте. Дәүләт Советы Рәисе моңа каршы: “Уйлап карарбыз”, - дип җавап бирде. Ф.Мөхәммәтшин фикеренчә, бүгенге көндә, Татарстанда көчле спортчылардан торган ир-егетләр һәм хатын-кызлар волейбол командалары оештырылгач, алар республикада волейбол белән шөгыльләнүчеләргә ориентир була ала.

Волейболчылар Фәрит Мөхәммәтшинга һәм иганәчеләргә командадагы барлык уенчыларның култамгалары куелган волейбол туплары бүләк итте. Үз чиратында, спортчыларның үзләренә дә истәлекле сувенирлар һәм мех салоны сертификатларын тапшырдылар. 
	
	           Дәүләт Советы комитетларында 


■  2 ноябрьдә, парламент утырышы башланганчы, Бюджет, салымнар һәм финанслар комитеты утырышы булды. Анда депутатлар «2010 елга Татарстан Республикасы бюджеты турында» Татарстан Республикасы Законына үзгәрешләр кертү хакында» закон проектын карады.  
Әлеге закон проекты белән, бюджетның керем өлешен - 7 845 620,5 мең сумга, чыгым өлешен 5 450 943,0 мең сумга арттырырга, бюджет кытлыгын 2 394 677,5 мең сумга киметергә тәкъдим ителә.   
Комитет әгъзалары шулай ук агымдагы ел бюджетының 9 ай буенча үтәлеше белән дә танышты.  

Моннан тыш,  депутатлар федераль законнар проектларын карады. 
■ 17 ноябрьдә Экология, табигатьтән файдалану һәм аграр мәсьәләләр комитеты һәм "Татарстан Республикасының 2008-2012 елларга авыл хуҗалыгы үсеше" республика максатчан программасын тормышка ашыруны контрольдә тоту буенча комиссиянең берләштерелгән утырышы булды. Утырышта республикадагы су объектларының санитария-эпидемиология куркынычсызлыгына кагылышлы мәсьәләлә турында фикерләштеләр. 

Фикер алышуда министрлык һәм ведомстволар вәкилләре, күзәтчелек органнары, табигатьне саклау прокуратурасы вәкилләре, предприятиеләр җитәкчеләре, галимнәр, иҗтимагый оешмалар әгъзалары катнашты.  
Комитет рәисе Валерий Васильев, утырышны ачып, халыкны эчә торган чиста су белән тәэмин итү мәсьәләсенең киңәшмәләрдә өйрәнелгәнлеген искәртте. “Билгеле булганча, сулыкларның даими пычрануы кискен тора һәм кичектергесез хәл итүне сорый. Республика сулыкларының 80 проценты төп су чыганагы булып кала. Шуңа күрә безгә бу өлкәдәге бурычларны үтәү буенча эшләрнең эзлеклелеген билгеләргә кирәк”, - диде ул. 
Федераль су ресурслары агентлыгының Татарстандагы идарәсенең су ресурслары бүлеге башлыгы Илһам Шәяхмәтов үз чыгышында су белән бәйле федераль законнарга кертелгән үзгәрешләр белән таныштырды.  

 “Судан файдалану мәсьәләләре җайга салынган һәм җитди проблемалар тудырмый. Ә менә су саклау зонасы чикләрендә хуҗалык эшчәнлегенә кагылышлы мәсьәләләр бөтенләй игътибарсыз калды. Рөхсәтсез торак, хуҗалык корылмалары салу, кояшта кызыну урыннары булдыру, төзелеш һәм көнкүреш калдыкларын ташлауга кагылышлы закон бозу очраклары артты. Хуҗалык итүче субъектлар, җирле үзидарә органнары еш кына гамәлдәге законнар белән исәпләшми”, - диде Илһам Шәяхмәтов.  

ТР Экология һәм табигать  байлыклары министрының беренче урынбасары Ринат Абдуллин сүзләренә караганда, бүгенге көндә республикада чистарту корылмаларының нәтиҗәлелеге 40-90 процент тәшкил итә. Шуңа күрә сулыкларга агып төшә торган сулар җитәрлек чистартылмый. 
Бу хәлдән чыгу юлын ул кичекмәстән чистарту корылмаларын төзекләндерүдә, предприятиеләр җитәкчеләренең әлеге мәсьәләне үз контроленә алуында күрә. 
Федераль су ресурслары агентлыгының Татарстандагы идарәсе вәкилләре дә сулыкларга агып төшә торган суны чистартучы биологик корылмаларның эшеннән канәгать булмавын билгеләп үтте. 
Соңгы елларда җир асты сулары минераллашуның арта баруы билгеләп үтелде. Боларның барысы да кеше сәламәтлегенә начар йогынты ясый, билгеле. 
Утырышта катнашучылар фикеренчә, халыкны эчә торган чиста су белән тәэмин итү өлкәсендәге кискен хәл су чыганакларын саклау буенча чараларның - җитәрлек, норматив-хокукый базаның камил булмавыннан, су белән тәэмин итү системаларының начар торышыннан, судан файдалану өлкәсендәге икътисади механизмнарның эшләнеп җитмәвеннән килә. 
Бу нисбәттән су объектларын тикшерүнең бердәм системасын булдыру; тирә-юньне саклау өлкәсендә икътисади механизмнарны камилләштерү; РФ административ хокук бозулар кодексына, бу өлкәдә закон бозган өчен, административ җаваплылыкка тартуны катгыйлату буенча үзгәрешләр кертү юнәлешендә закон чыгару инициативасын эшләү; су белән тәэмин итү системасында алдынгы технологияләр кертүгә этәргеч бирү; сулыкларга агып төшә торган суларның сыйфатын яхшырту һ.б. тәкъдимнәр кертелде. 
Комитет шулай ук ТР Министрлар Кабинетына, “2009-2015 елларга Татарстан Республикасы коммуналь комплексында су үткәрү-канализация хуҗалыгын һәм җылылык белән тәэмин итү системаларын үстерү” максатчан программасын тормышка ашыру масатыннан, акча бүлеп бирү буенча чаралар күрергә; халыкны эчә торган чиста су белән тәэмин итүдә республика министрлыкларының  федераль территориаль органнар, район һәм шәһәрләрнең муниципаль органнары белән бәйләнешен җайга салырга тәкъдим итте. 
Моннан тыш, депутатлар халыкны эчә торган чиста су белән тәэмин итү өлкәсендәге хәлне бәяләү өчен, эшче төркеме оештыру һәм, бу проблемаларны чишү максатыннан,  норматив-хокукый актлар эшләү буенча тәкъдимнәр кертү зарурлыгын билгеләп үтте. 

■  22  ноябрьдә Бюджет, салымнар һәм финанслар комитеты “2011 елга, 2012 һәм 2013 еллар план чорына Татарстан Республикасы бюджеты турында” закон проектын икенче укылышка әзерләде. Утырышта Татарстант парламенты башлыгы урынбасары Александр Гусев, комитет рәисе Морат Гаделшин, республика министрлык-ведомстволары җитәкчеләре катнашты.

Комитет рәисе М.Гаделшин хәбәр иткәнчә, бюджет проектына 195 төзәтмә кергән. Шуның 112се – ТР Хөкүмәтеннән, 83 - Дәүләт Советы депутатларыннан.

ТР Хөкүмәте төзәтмәләрен ТР Финанслар министры Радик Гайзатуллин яңгыратты. Аның сүзләренә караганда, 2011 елга федераль бюджет проекты икенче укылышта кабул ителгән. Аның нәтиҗәсендә, федераль казнадан Татарстан Республикасы бюджетына җибәреләсе акча күләме 12, 9 млрд. сум дип расланган. ТР Министрлар Кабинеты тәкъдимнәренең икенче блогы федераль программаларны уртак финанслауга кагылышлы. Өченче блок бюджет акчасын бүлекләр буенча яңадан бүлеп чыгу белән бәйле.

ТР Хөкүмәте, бюджетка кертелгән тәкъдимнәр нәтиҗәсендә, Татарстан Республикасы бюджетының керем өлешен - 92 658 222,4 мең сумга (беренче укылышта 79 млрд. 763 млн. 308 мең сум дип каралды), чыгым өлешен 103 162 630,9 мең сумга (башта 89 млрд. 952 млн. 404,3 мең сум иде) җиткерергә тәкъдим ителә. 2011 елга бюджет кытлыгын 10 504 408,5 мең сум (башта 10 млрд. 189 млн. 093,9 мең сум) итеп тәгаенләү сорала. 
Бүген утырышта Татарстан Хөкүмәте тарафыннан кертелгән тәкъдимнәрнең барысы да хупланды.

ТР Дәүләт Советы Рәисе урынбасары Александр Гусев тарафыннан тәкъдим ителгән төзәтмәләр хупланды. Аерым алганда, ул сәламәтлек саклаучы дәүләт учреждениеләрен медицина иминияте системасы аша финанслауны арттыруны сорый. А.Гусев шулай ук ятим, караучысыз калган балаларны торак белән тәэмин итүгә каралган акчаны арттырырга тәкъдим итте. Депутатлар бу максатларга каралган 53 млн. 300 мең сум акчаны 106 млн. 600 мең сумга кадәр арттыруны хуплап тавыш бирде. Мондый ук тәкъдим белән коммунист Хафиз Миргалимов та чыккан иде.

КПРФ фракциясе депутатлары тарафыннан тәкъдим ителгән башка төзәтмәләр кире кагылды. Алар арасында нык искергән йортларда яшәүчеләрне социаль торак белән тәэмин итүгә, республика музейларын (аерым алганда, Ленин музеен) төзекләндерүгә, авыруларга кичектергесез рәвештә операцияләр ясауга финансларны, балалар пособиеләрен арттыруга кагылышлылары бар иде.

Депутат Разил Вәлиев ТР Халыклары ассамблеясе эшчәнлеген тәэмин итү өчен финанслар күләмен 700 мең сум күләмендә раслау тәкъдиме белән чыкты. Аның төзәтмәсе депутатлар тарафыннан хупланды.

Аннан соң парламентның Социаль сәясәт комитеты тәкъдимнәре каралды. Аның ТР Хөкүмәте тарафыннан кертелгән төзәтмәләргә охшаш булган тәкъдимнәре хупланды.

Шулай ук Бюджет, салымнар һәм финанслар комитетыннан тәкъдим ителгән бер төркем төзәтмәләр дә хупланды. Алар коррекцион мәктәпләрне һәм санаторий тибындагы учреждениеләрне финанслауны ТР Мәгариф һәм фән министрлыгына тапшыру белән бәйле.

Комитет тарафыннан кертелә торган ике тәкъдим РФ Президентының РФ субъектлары административ үзәкләрендә РФ Президентының кабул итү бүлмәләрен ачуга кагылышлы күрсәтмәсен үтәүгә кагылышлы. ТР Юстиция министрлыгы чыгымнарын 5 млн. сумга арттырырга тәкъдим ителә.

Фикер алышу нәтиҗәсендә, “2011 елга, 2012 һәм 2013 еллар план чорына Татарстан Республикасы бюджеты турында” закон проекты ТР Дәүләт Советы тарафыннан икенче укылышта карау өчен җибәрелде.  
■  23 ноябрьдә Икътисад, инвестицияләр һәм эшкуарлык комитеты утырышы булды. Утырышны комитет рәисе Марат Галиев алып барды.

Көн тәртибенә чыгарылган мәсьәләләрнең берсе “2006-2010 елларга Татарстан Республикасында энергия ресурсларын нәтиҗәле файдалану” Программасын раслау турындагы” ТР Законын тормышка ашыру нәтиҗәләре турында фикер алышуга кагылышлы иде. Программаның үтәлеше белән ТР Энергетика министры урынбасары Фәрит Туктаров таныштырды.

Аның сүзләренә караганда, программаны гамәлгә кертү аркасында, 2010 елда беренчел энергия ресурсларыннан 4,5 млн. тонна шартлы ягулык экономияләнгән. Министр урынбасары аңлатып үткәнчә, монда абсолют экономия турында сүз алып барылмый. Республиканың кайбер бюджет формалаштыручы предприятиеләре продукция җитештерүне арттырган, әмма энергия ресурсларын азрак товар җитештергәндәге кебек кулланган.

2006-2010 елларда исә шартлы экономиянең гомуми күләме 17,7 млн. тонна шартлы ягулык күләмендә булган. Фәрит Туктаров билгеләп үткәнчә, республикада энергия ресурсларын янга калдыруны арттыру буенча планлы эш алып барыла.

Депутатларның сорауларына җавап биреп, урынбасар сәнәгать секторында энергияне сакчыл тотуга халыкны кызыксындыру юнәлешендә, республиканың федераль норматив база булдыру буенча федераль органнарга инициатива белән чыгарга тиешлеген әйтте. Бу, үз чиратында, предприятиеләрдә энергия ресурсларын янга калдырырга мөмкинлек бирәчәк.

Гомумән алганда, депутатлар “2006-2010 елларга Татарстан Республикасында энергия ресурсларын нәтиҗәле файдалану” Программасын раслау турындагы” ТР Законын тормышка ашыру нәтиҗәләрен уңай дип тапты. Шул вакытта алар хәл ителергә тиешле мәсьәләләр барлыгын да билгеләп үтте. Аерым алганда, комитет ТР Министрлар Кабинетына, икътисадның сәнәгать өлкәсендә энергияне сакчыл тотуга кызыксындыруның өстәмә алымнарын эшләүне сорап, мөрәҗәгать итәргә җыена.

Утырышта Фәрит Туктаров шулай ук озак вакытка исәпләнгән “Татарстан Республикасында 2011-2015 елларга һәм 2020 елга кадәр перспективада энергияне саклау һәм энергияне нәтиҗәле файдалануны арттыру” программасы белән таныштырды.

Депутатлар министр урынбасарыннан альтернатив энергия ресурсларын файдалану мәсьәләләренең ничегрәк торуы белән кызыксынды. Фәрит Туктаров сүзләренә караганда, республикада бу юнәлеш буенча эш махсус концепция нигезендә алып барыла. Комитет рәисе Марат Галиев билгеләп үткәнчә, альтернатив энергия ресурсларын тулы бер бөтен буларак карау зарур.

■ 23 ноябрьдә Дәүләт корылышы һәм җирле үзидарә комитеты утырышы узды. Парламент комитеты әгъзалары каравына 9 мәсьәлә чыгарылган иде.
Депутатлар беренчеләрдән булып ТР Дәүләт Советының “Татарстан Республикасы Һөнәр берлекләре көнен гамәлгә кую турында”гы карар проектын карады. 
ТР Юстиция министрлыгының бүлек башлыгы Әлфия Кәримова ачыклык керткәнчә, республиканың һөнәри берлекләре Профсоюзлар көнен инде берничә ел билгеләп үтә. 1995 елда ТР Һөнәр берлекләре федерациясе бу көнне ел саен 24 сентябрьдә бәйрәм итү турында карар кабул итте.

Комитет рәисе Валентина Липужина фикеренчә, истәлекле датаны гамәлгә кую предприятие һәм оешмаларда эшләүчеләрнең мәнфәгатьләре сагында торырга тиешле һөнәр берлекләре оешмаларының әһәмиятен арттырачак. Комитет әгъзалары тәкъдим ителгән карар проектын хуплады.

Алга таба депутатлар ТР Дәүләт Советының “Татарстан Республикасының Тукай районы территориясендә торак пункт – Опушка бистәсен оештыру турында”гы карар проектын карады. Әлеге мәсьәлә буенча Тукай муниципаль районының Милек һәм җир мөнәсәбәтләре палатасы рәисе Татьяна Тадеева чыгыш ясады. Аның сүзләренә караганда, Тукай муниципаль районының Кече Шилнә авыл җирлеге территориясендә яңадан оешкан Опушка торак пункты Кече Шилнә авылыннан – 6, Чаллы шәһәреннән 10 чакрым ераклыкта урнашкан. 1993 елда бу урында ТР халык депутатларының Тукай район советы карары белән торак йортлар төзү өчен җир кишәрлекләре бүлеп бирелә. Бистә 5 гектардан артык мәйданны били. Бүгенге көндә бистәдә яшәүчеләр 34 йорт салган, аларда 123 кеше яши. Татьяна Тадеева билгеләп үткәнчә, бистәгә “Опушка” исемен бирү турындагы мәсьәлә гражданнар җыелышында каралган һәм хупланган. Тукай муниципаль районында мондый атама башка юк. Комитет әгъзалары ТР Дәүләт Советына республика парламентының әлеге карар проектын хупларга тәкъдим итте.
■  23 ноябрьдә Законлылык һәм хокук тәртибе комитеты утырышы узды. Анда депутатлар  беренче укылышка “Депортацияләнергә яки Россия Федерациясеннән җибәрелергә тиешле чит ил гражданнарын яки гражданлыгы булмаган затларны вакытлыча тоту өчен, махсус учреждениеләр булдыру тәртибе турында” закон проектын әзерләде. Комитет рәисе урынбасары Рафил Ногманов белдергәнчә, тормыш чынбарлыгы әлеге законны эшләүне таләп итә.

Татарстан Республикасында депортацияләнергә яки Россия Федерациясеннән җибәрелергә тиешле затлар Казан шәһәре эчке эшләр идарәсенең махсус бүлегендә тотыла. 2008 елда судлар, яшәү һәм хезмәт итү шартларын үтәмәгән өчен, 307 чит ил гражданын Россиядән чыгарып җибәрү турында карар кабул иткән. Аларның 174е Казан шәһәре эчке эшләр идарәсенең махсус бүлегендә тотылган.

2009 елда исә Россиядә яшәргә хокукы булмаган мондый гражданнарның исәбе 569га җиткән. Аларның 256сы махсус бүлеккә эләккән. Нәтиҗәдә илдән җибәрелгән 224 кешенең 126сы – юл чыгымнарын үзе күтәргән, 98е өенә федераль бюджет хисабына кайтап киткән.

Агымдагы елда чит ил гражданнарын Россиядән чыгарып җибәрү турында карар 314 кешегә карата кабул ителгән. Аларның 118е Казан эчке эшләр идарәсенең махсус бүлегенә китерелгән.

Рафил Ногманов сүзләренә караганда, РФ Президенты йөкләмәсе буенча, субъектларда Россия Федерациясеннән җибәрелергә тиешле затларны вакытлыча тоту өчен, махсус учреждениеләр булдыру юнәлешендә эш алып барылырга тиеш.

Бу максаттан, ТР Дәүләт Советы Рәисе карары белән, Депортацияләнергә яки Россия Федерациясеннән җибәрелергә тиешле чит ил гражданнарын яки гражданлыгы булмаган затларны вакытлыча тоту өчен, махсус учреждениеләр булдыру тәртибе турында” закон проектын эшләү буенча эшче төркем төзелгән.

Депутатлар, әлеге закон проектын беренче укылышта кабул итү өчен, Татарстан Республикасы Дәүләт Советына тәкъдим итте.

Татарстан депутатлары РФ Дәүләт Думасында “Полиция турында” федераль закон проекты каралу нисбәтеннән, РФ Президенты Дмитрий Медведевка, РФ Хөкүмәте Рәисе Владимир Путинга, РФ ФҖ Дәүләт Думасы Рәисе Борис Грызловка җибәрү өчен әзерләнгән мөрәҗәгать белән дә танышты.

Комитет рәисе урынбасары Рафил Ногманов билгеләп үткәнчә, әлеге федераль закон 2011 елның мартыннан гамәлгә керәчәк. “Милициядән полициягә әйләнү генә әллә ни үзгәреш алып килмәс. Шуңа күрә хезмәт итү тәртибен һәм шартлары турындагы норматив хокукый актларны эшләүне, Россия Федерациясе эчке эшләр органнары хезмәткәрләрен социаль гарантияләр белән тәэмин итүне тизләтергә кирәк”, - дип саный депутатлар. Россия Федерациясе җитәкчелегенә әзерләнгән мөрәҗәгать тә - нәкъ шул турыда.

Шакир Яһудин белдергәнчә, әлеге закон проекты буенча ТР Дәүләт Советында депутатлар белән Татарстан Республикасы буенча Эчке эшләр министрлыгы вәкилләре очрашып сөйләшкән. Бу федераль законда социаль гарантияләр турында төгәл генә әйтелмәгән, диде ул.

Утырышта комитет әгъзалары шулай ук “Полиция турында” федераль закон проектын хуплады. Комитет рәисе аңлатып үткәнчә, ул беренче укылышта кабул ителгәннән соң, төбәкләргә кабат җибәреләчәк. Татарстан депутатлары һәм ТР буенча Эчке эшләр министрлыгы бу закон проектына карата тәкъдимнәр әзерләячәк. Шакир Яһудин хәбәр иткәнчә, теләк-тәкъдимнәр аз түгел. Аерым алганда, алар эчке эшләр органнары хезмәткәрләрен социаль яклау чараларын көчәйтү һәм аларның социаль статусын күтәрүгә кагылышлы.

Комитета шулай ук, Татарстан Республикасы җәмәгать судьялары итеп сайлау өчен, кандидатуралар каралды. Депутатлар “Балигъ булмаганнар эшләре буенча комиссияләр һәм аларның хокукларын яклау турында” закон проектын карады, РФ Хөкүмәте Рәисе В.Путинга җибәрү өчен әзерләнгән, алкоголизмнан һәм наркоманиядән мәҗбүри дәвалау системасын торгызу турындагы мөрәҗәгатьне хуплады.

■  23 ноябрьдә Социаль сәясәт комитеты утырышы узды. 2008 елның 10 декабрендә ТР Дәүләт Советында “Татарстан Республикасы территориясендә инвалидларга кагылышлы дәүләт сәясәтен тормышка ашыру турында” дигән темага парламент тыңлаулары узган иде. Бүген исә Социаль сәясәт комитеты утырышында әлеге парламент тыңлаулары карарларының ничек тормышка ашырылуы турында фикерләшү кайнар бәхәсләр уятты. Сүз инвалидларга социаль юнәлештәге учреждениеләргә керә алу мөмкинлекләрен тудыруның торышы турында барды.

ТР Хезмәт, мәшгульлек һәм социаль яклау министры урынбасары Наталья Бутаева сүзләренә караганда, Татарстанда бүгенге көндә 325,6 мең инвалид яши, соңгы 5 елда инвалидларның саны 32 меңгә арткан. Инвалидларның биш меңнән артыгы – мөстәкыйль рәвештә хәрәкәтләнә алмаучылар, сигез меңнән күбрәге – сукырлар һәм начар күрүчеләр, өч меңнән артыгы – чукраклар һәм начар ишетүчеләр.

1999 һәм 2010 еллар аралыгында республикада инвалидларның проблемаларын хәл итүгә юнәлтелгән программалар тормышка ашырылган. Шул исәптән, инвалидларның социаль әһәмияттәге учреждениеләргә керә алу мөмкинлекләрен тудыру һәм мәгълүмат белән тәэмин итүгә кагылышлылары да. Парламент тыңлаулары карарларын тормышка ашыру максатыннан, хәзерге вакытта “2011-2015 елларга уңайлы мохит” дигән, озак вакытка исәпләнгән максатчан программа проекты эшләнә.

Билгеле булганча, РФнең җирле үзидарәгә кагылышлы законнары нигезендә, инвалидларга уңайлы шартлар тудыру муниципаль органнар вәкаләтенә керә. Җирлекләрдә әлеге мәсьәләнең ничегрәк торуын Наталья Бутаева китергән статистикадан күрергә мөмкин. Республика буенча социаль яклау һәм социаль хезмәт күрсәтү оешмаларының 67,7 проценты гына инвалидларга керү өчен җайлаштырылган. Кредит-финанс оешмаларының – 53,9, мәшгульлек үзәкләренең – 43,3, куллану базары һәм хезмәт күрсәтү объектларының бары 24,1 проценты гына физик мөмкинлекләре чикләнгәннәр өчен уңайлы.

Фикер алышу вакытында инвалидлар өчен иң кирәк булган җәмәгать транспортының күпчелек районнарда алар өчен җайлаштырылмаганлыгын билгеләп үттеләр. Шулай ук сукырлар өчен тавышлы светофорлар куелу проблемасы да бар. Бөтен торак пунктларда да тукталышлар инвалидларга җайлаштырылмаган, социаль әһәмияттәге учреждениеләргә керү юлларында пандуслар кую мәсьәләсе кискен тора. Автовокзаллар, елга вокзаллары һәм аэропортлар уңайлы түгел.

Наталья Бутаева боларның барысын да физик мөмкинлекләре чикләнгән кешеләр өчен уңайлы мохит тудыру белән бәйле мәсьәләләрне көйләүче законнарның камил булмавыннан күрә. Аның сүзләренчә, бер генә норматив-хокукый акт та объектларны төзүчеләрне инвалидлар өчен уңайлы шартлар тудырырга мәҗбүр итми. Депутат Рифат Ганибаев Татарстанда инвалидларга кагылышлы закон кабул ителүгә 15 ел тулуын, әмма һаман да алда искә алып үткән проблемаларның хәл ителмәвен әйтте. Шуңа күрә ул бу юнәлештә республика законын эшләргә кирәк дип саный.

ТР Дәүләт Советы Рәисе урынбасары Римма Ратникова сүзләренчә, инвалидлар өчен уңайлы мохит тудыру мәсьәләләрен объектларны проектлаштыру этабында ук карарга кирәк. Рифат Ганибаев, үз чиратында, төзүчеләрнең төзелеш нормаларын һәм кагыйдәләрне үтәмәвен билгеләп үтте.

Фикер алышу вакытында төзелә яки төзекләндерелә торган объектларга дәүләт экспертизасы үткәрү, бу объектларны кабул итеп алганда социаль яклау органнарына күзәтчелек вәкаләтләрен тапшыру, нәтиҗәдә бу объектларның инвалидлар өчен кулай булуы турында бәяләмә бирү юнәлешендә РФ Шәһәр төзелеше кодексына үзгәрешләр кертү зарурлыгы билгеләп үтелде.

Комитет ТР Төзелеш, архитектура һәм торак-коммуналь министрлыгына ТР дәүләт хакимияте органнары, социаль инфраструктура объектларына, торак йортларга һәм ишегалларына экспертиза ясау һәм паспортлаштыру тәртибен эшләргә; инвалидларга уңайлы мохит тудыру юллары турында уйларга тәкъдим итте.

Комитет рәисе Светлана Захарова билгеләп үткәнчә, инвалидлар өчен уңайлы мохит булдыру юнәлешендә физик мөмкинлекләре чикләнгәннәрнең иҗтимагый оешмалары һәм ТР Хезмәт, мәшгульлек һәм социаль яклау министрлыгы гына түгел, ТР Төзелеш, архитектура һәм торак-коммуналь министрлыгы да эшләргә тиеш.

 
■ 24 ноябрьдә “Мәгариф” илкүләм өстенлекле проектына күзәтчелек итү буенча комиссия һәм Мәдәният, фән, мәгариф һәм милли мәсьәләләр комитеты Тәтеш муниципаль районында берләштерелгән күчмә утырыш уздырды.
Утырышта катнашучылар Тәтеш татар урта мәктәбендә, педагогика көллиятендә һәм авыл хуҗалыгы техникумында булды.  
Пленар утырышта исә “Мәгариф” өстенлекле илкүләм проекты җиңүчеләре -  башлангыч һәм урта махсус һөнәри уку йортлары программаларын тормышка ашыру, шулай ук Татарстанда һөнәри белем бирү системасын үстерүнең барышы турында фикер алыштылар. 
Комитет рәисе Разил Вәлиев сүзләренә караганда, безнең республикада  мәгариф системасын үстермичә, киләчәк юклыгын яхшы аңлыйлар. “Татарстан Республикасында гомум федераль программалар кысаларында яңа дәүләт программалары барлыкка килә башлады. Татарстанда 2010-2015 елларга мәгарифне үстерү стратегиясе әзерләнде. Киләсе ел бюджетында әлеге стратегияне тормышка ашыру өчен яхшы гына акча каралган”, - диде комитет рәисе. 
Һөнәри белем бирү системасын үстерү проблемалары бөтен ил өчен актуаль. Татарстанда да эшче кадрлар җитмәүгә борчылалар. “Соңгы вакытта барысы да югары белем алырга: икътисадчылар, юристлар булырга тели, ә оста эшчеләр җитешми. Укытучыларның һәм урта махсус уку йортлары укучыларының игътибарын моңа җәлеп итәргә, алар өчен уңай шартлар тудырырга кирәк. Шулай ук һөнәри белем бирүче уку йортларын техник яктан заманча җиһазлар белән тәэмин итү зарур. Әгәр боларның барысы да тормышка ашса, безнең стратегия тулы көченә гамәлгә кертелә башлаячак”, - дип белдерде Р.Вәлиев. 
Утырышта шулай ук “2010-2015 елларга Татарстан Республикасында һөнәри белем бирү өчен дәреслекләр” программасы проекты каралды. Р.Вәлиев хәбәр иткәнчә, киләсе елдан Россия Федерациясе, шул исәптән Татарстанның гомумбелем бирү учреждениеләре яңа белем бирү стандартларына күчә. “Моның өчен яхшы уку әсбаблары әзерләргә кирәк.  Бу нисбәттән ТР Мәгариф һәм фән министрлыгының, ТР Хөкүмәте белән берлектә, тиешле структураларга йөкләмә биреп,  аларның 2011 елның 1 сентябренә кадәр яңа дәреслекләр әзерләве зарур”, - диде парламентарий.
ТР Мәгарифне үстерү институты ректоры Рәис Шәйхелисламов сүзләренә караганда, республикада уку йортларын дәреслекләр белән тәэмин итү мәсьәләсе даими каралып тора. “Без станокчылар, төзүчеләр, слесарьлар, машинистлар, тракторчылар һәм башкалар өчен дәреслекләр чыгарачакбыз”, - диде ул. 
	
	                       Дәүләт Советы утырышы


2 ноябрьдә  республика парламентарийлары дүртенче чакырылыш ТР Дәүләт Советының ундүртенче утырышына җыелды. Президиум депутатларга 38 мәсьәләдән торган көн тәртибен тәкъдим итте. 
Моннан тыш, парламентарийлар Морат Гаделшин, Светлана Захарова, Шакир Яһудин, Хафиз Миргалимов, Рафаил Нуретдинов өстәмә мәсьәләләр  кертүне сорап чыгыш ясады. Нәтиҗәдә көн тәртибе 49 мәсьәлә белән расланды. 
Аерым алганда, Бюджет, салымнар һәм финанслар комитеты рәисе Морат Гаделшин “2010 елга Татарстан Республикасы бюджеты турында” Татарстан Республикасы Законына үзгәрешләр кертү хакында” закон проектын карарга тәкъдим итте. 

КПРФ лидеры Хафиз Миргалимов ике депутат запросы һәм бер сәяси мөрәҗәгать белән чыгачагы турында әйтте. 

Эш башланганчы, парламент башлыгы Фәрит Мөхәммәтшин берничә игълан ясады. Ул 38 нче Зәй бер мандатлы сайлау округында узган өстәмә сайлауларда күпчелек тавыш белән Роберт Миңнегалиевнең сайлануын хәбәр итте. Моннан тыш, спикер республиканың муниципаль берәмлекләре вәкиллекле органнарының беренче утырышлары уздырылуын хәбәр итте. 
√  ТР Президентының Дәүләт-хокук идарәсе башлыгы Фәридә Волкова тәкъдим итүе буенча, биш елга Татарстан Республикасы җәмәгать судьялары сайланды. 
√  ТР Финанс министры Радик Гайзатуллин “2010 елга Татарстан Республикасы бюджеты турында” Татарстан Республикасы Законына үзгәрешләр кертү хакында” закон проекты белән таныштырды. Әлеге закон проекты белән, бюджетның керем өлешен - 7 845 620,5 мең сумга, чыгым өлешен 5 450 943,0 мең сумга арттырырга, бюджет кытлыгын 2 394 677,5 мең сумга киметергә тәкъдим ителә. 
РФ Хөкүмәте карары нигезендә, республикага 2010 елда Кама Аланы шәһәрен яңартып кору буенча инвестиция планнарын тормышка ашыруга - 742 885 мең сум, ә Яр Чаллыга  669 400 мең сум дотация бирелә. Федераль органнарда шулай ук Чистай шәһәрен үстерү буенча комплекслы инвестиция планы якланган. Әлеге шәһәргә агымдагы елда федераль бюджеттан 275 000 мең сум дотация бирү көтелә. Бер үк вакытта бу максатларга РФ Финанс министрлыгы тарафыннан 854 600,0 мең сум күләмендә бюджет кредиты бүленәчәк.
Моннан тыш, агымдагы елның октябрь аенда федераль бюджеттан төзелешкә, төзекләндерүгә, капиталь ремонтка, гомуми кулланыштагы автомобиль юлларын ремонтлауга һәм карап торуга 2 000 000,0 мең сум күләмендә -  бюджет кредиты,  авыл хуҗалыгындагы корылык нәтиҗәләрен бетерү өчен 794 943,0 мең сум күләмендә дотация килгән. 
Татарстан бюджетының чыгым өлешен - 5 450 943,0 мең сумга, өстәмә чыгымнарны каплау өчен, республиканың үз керемнәрен 5 363 392,5 мең сумга арттырырга тәкъдим ителә. 
Әлеге мәсьәлә буенча Бюджет, салымнар һәм финанслар комитеты рәисе Морат Гаделшин чыгыш ясады. 

Фикер алышулардан соң депутатлар закон проектын – беренче укылышта, тәнәфес вакытында профиль комитеты караганнан соң, икенче укылышта һәм тулаем кабул итте. 
√  Депутатлар “2011 елга, 2012 һәм 2013 еллар план чорына Татарстан Республикасы бюджеты турында” закон проектын беренче укылышта карады.  
Иң элек алдагы өч елга Татарстанның социаль-икътисади үсеше фараз күрсәткечләре белән ТР Икътисад министры Мидхәт Шаһиәхмәтов таныштырды. Билгеле булганча, социаль-икътисади үсеш фаразы нигезендә бюджет проекты эшләнә.
Икътисад министрлыгы фаразларына караганда, 2011 елда эчке тулаем продукт 6,4 процентка үсәчәк, хезмәт хакы фонды 9,2 процентка артачак. Сәнәгатьтә җитештерү күләме, 2010 ел белән чагыштырганда, 6,3 процентка үсәчәк. Ягъни барлык күрсәткечләр буенча арту фаразлана. Шулай ук дәүләт хезмәткәрләрен 20 процентка киметү көтелә.
2011 елның бюджет проекты нигезенә түбәндәге күрсәткечләр салынган: эчке тулаем продукт 6,8 процентка үсәр, нефтьнең экспорт бәясе бер баррельгә - 75 доллар, доллар курсы 30,5 сум булыр дип фаразлана. Инфляция үсеше 6,5 процент тәшкил итә. Республиканың төп финанс документы параметрлары белән ТР Финанс министры Радик Гайзатуллин таныштырды. Министр сүзләренчә, 2011 елга республика бюджеты керемнәре 79 млрд. 763 млн. 308 мең сум, чыгымнары 89 млрд. 952 млн. 404,3 мең сум күләмендә фаразлана. Бюджет кытлыгы 10 млрд. 189 млн. 093,9 мең сум тәшкил итә. Радик Гайзатуллин кытлыкны ташламалы кредит хисабына капларга җыенуларын әйтте. 
Шуның өстенә Татарстанның РФ Финанс министрлыгыннан алган 32,7 млрд. сум күләмендә кредитны каплыйсы бар. Киләсе елга шуның 5,6 млрд.сумын кире кайтарырга кирәк. Алдагы елларда - 16,3 млрд., 6,6 һәм 4,14 млрд. сум күләмендә. “2011 елга бик киеренке бюджет формалаша. Өстәмә керемнәр дефицитны каплауга китәчәк”, - дип белдерде министр. 2011 елдан иминият взнослары 26 проценттан 34 процентка җиткереп арттырылачак, Россия Финанслар министрлыгы югалтулар турында исәп-хисаплар җыеп алса да, бу юнәлештә компенсацияләр бирелү турында бернинди дә сүз бармый. 
Моннан тыш, 229 нчы федераль закон кабул ителүгә бәйле рәвештә, 2011 елда төшеп калачак һәм киләсе елларда түләнеләчәк җир салымына һәм муниципалитетларның башка салымнарыннан керемнәр киләсе елга аз буласы мәгълүм, файдалы казылмалар чыгаруга салым буенча компенсация киметелә.

Шундый шартларда да  республика бюджетыннан финанслана торган социаль әһәмияттәге 16 программа киләсе 2011 елда да саклана һәм бюджетның 64 процентын биләп тора. 
Билгеле булганча, киләсе ел бюджетының социаль юнәлеше саклана. ТР Финанс министры сүзләренчә, бу бигрәк тә республика мәгарифен яңартып кору буенча эшләнгән стратегиядә ачык чагыла. Билгеле булганча, 2010 елның 1 сентябреннән укытучыларга эш хакын яңача түләү системасы буенча бирәләр. Моның өчен киләсе ел бюджетында 2 млрд. 780 млн. сум акча каралган.
Аерым алганда, 2011 елда Татарстан Республикасының тупланма бюджетында мәгариф өлкәсенә - 34 млрд. 918 млн. сум, республика бюджетында 18 млрд. 433 млн. сум акча каралган. Мәдәният һәм кинематография тармагына – тупланма бюджеттан 3 млрд. 630 млн. сум, республика бюджетыннан 1 млрд. 628 млн. сум акча каралган. Массакүләм мәгълүмат чаралары һәм теле-радио тапшыруларга – 954 млн. 400 мең сум; фәнгә 227 млн. 300 мең сум акча бүлеп биреләчәк дип көтелә.

“Илкүләм икътисад” һәм “Торак-коммуналь хуҗалык” бүлекләрендә күздә тотылган бюджет ассигнованияләрен анализлау күрсәткәнчә, 2010 ел белән чагыштырганда әлеге юнәлешләр буенча бүленгән акчаларны арттыру каралган. 

Радик Гайзатуллин хәбәр иткәнчә, 2011 елда сәламәтлек саклауга 12 004 827,0 мең сум акча каралган. Агымдагы елда бу өлкәгә 11 339 923,8 мең сум акча бирелгән. Сәламәтлек саклау учреждениеләренең материаль-техник яктан тәэмин ителеше һәм капиталь ремонт өчен каралган акча күләме, “2010-2013 елларга хастаханә эчендәге инфекцияләрне кисәтү” һәм “Татарстан Республикасы халкы арасында наркоманияне кисәтү” максатчан программаларын финанслау узган ел дәрәҗәсендә калган. 

2011 ел бюджет проектында “Социаль сәясәт” бүлегенә 15 929 982,0 мең сум акча каралган. Аерым алганда, ятим калган балаларны торак белән тәэмин итүгә - 53 млн. 300 мең сум, күпбалалы гаиләләргә бу максатларга 103 млн. 900 мең сум акча планлаштырылган. 2009-2010 елларда бу өлкәгә бер тиен дә акча бүлеп бирелмәде. 

Депутатлар билгеләп үткәнчә, кайбер тармакларга киләсе елга акча азрак каралган. Мәсәлән, федераль бюджеттан хәрбиләрнең авырлы хатыннарына бер тапкыр бирелә торган пособие өчен каралган финанслар күләме кими. Шулай ук балаңны балалар бакчасына йөрткән өчен түләнгән акчаны компенсацияләүгә дә акча азрак каралган. 

Шул ук вакытта кече һәм урта эшкуарлыкны үстерү чаралары һәм эшсез гражданнарның үзмәшгульлеге өчен каралган чыгымнарның артуы күзәтелә. Эш урынын алмаштырып, башка җиргә күчеп килгән кешеләргә адреслы ярдәм күрсәтү, Халыкның мәшгульлегенә йогынты ясау буенча республика программасын эшләтү күздә тотыла. 

Радик Гайзатуллин хәбәр иткәнчә, республиканың киләсе ел бюджетында “Милли оборона” бүлегенә - 81 млн. 893 мең сум, “Милли куркынычсызлык һәм хокук саклау эшчәнлеге” бүлегенә - 3 млрд. 757 млн. 737,6 мең сум, “Гомумдәүләт мәсьәләләре” бүлегенең “Суд системасы” бүлекчәсенә 217 млн. 553,6 мең сум акча бүлеп бирү планлаштырыла. 

Республика дәрәҗәсендә муниципаль берәмлекләрнең бюджетларын баланслы, ягъни кытлыксыз итү турында карар кабул ителгән. Муниципаль районнарның (шәһәр округларының) бюджет тәэмин ителешен тигезләү өчен бирелә торган дотацияләр күләме 3 млрд. 759 млн. 274,3 мең сум күләмендә карала. Җирле бюджетларга бүленә торган субвенцияләр 8 млрд. 551 млн. 071,6 мең сум күләмендә карала. “Гомумдәүләт мәсьәләләре” бүлегенә - 5 млрд. 176 млн. 747,9 мең сум, “Муниципаль берәмлекләр бюджетларына бирелүче гомуми характердагы бюджетара трансфертлар” бүлегенә 7 млрд. 938 млн. 404,1 мең сум акча каралган.

Республика бюджеты чыгымнарына килгәндә, 2011 елның 1 июненнән бюджет өлкәсендә эшләүчеләрнең (мәгариф хезмәткәрләреннән башка) хезмәт хакы - 6,5 процентка, студентларның стипендияләре 6,5 процентка артачак. 2011 елның 1 гыйнварыннан продуктлар һәм медикаментлар алу өчен чыгымнар 6,5 процентка индексацияләнә.

Федераль бюджеттан килә торган акчаларга килгәндә, Татарстан 2011 елда төрле юнәлешләр буенча 8,5 млрд. сум акча алачак. 2012 елда ул - 7,5 млрд. сум, 2013 елда 6,9 млрд.сум тәшкил итәчәк. Федераль үзәктән килә торган финансларның кимүе кайбер федераль программаларны тормышка ашыруның вакыты чыгу белән аңлатыла.

Республиканың 2011 елга бюджет проекты буенча үз фикерләрен ТР Хисап палатасы рәисе Алексей Демидов, фракция җитәкчеләре, депутатлар белдерде. 
Фәрит Мөхәммәтшин: “Республиканың Төп финанс документы буенча тәфсилле фикер алышу булды. Хөкүмәт, алга таба закон проекты өстендә эшләгәндә депутатлар тарафыннан кертелгән, шул исәптән шәһәр төзелеше документларын теркәү, социаль яктан әһәмиятле статьяларны финанслау буенча тәкъдимнәрне исәпкә алсын өчен, аңа фикер алышуның стенограммасын бирергә кирәк”, - дип белдерде.  
Депутатлар “2011 елга, 2012 һәм 2013 еллар план чорына Татарстан Республикасы бюджеты турында” закон проектын беренче укылышта кабул итте. Аңа төзәтмәләр 12 ноябрьгә кадәр кабул ителә. 
√  “2011 елга, 2012 һәм 2013 еллар план чорына Татарстан Республикасы Мәҗбүри медицина иминияте бюджеты турында” закон проекты да беренче укылышта кабул ителде. 
2011 елда Татарстан Республикасы Мәҗбүри медицина иминияте бюджетының керем өлеше дә, чыгым өлеше дә 20,5 млрд. сум тәшкил итәчәк. 
√ Аннан соң депутатлар өченче укылышта “Татарстан Республикасында умартачылыкны дәүләт тарафыннан җайга салыну һәм аңа дәүләт ярдәме турында”, “Татарстан Республикасы Җир кодексының 3 статьясына үзгәрешләр кертү турында” закон проектларын кабул итте. 
√ Икенче һәм өченче укылышларда "Татарстан Республикасының гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә 2011 елга финанс чыгымнары нормативларын раслау турында" һәм "Татарстан Республикасының гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә 2010 елга финанс чыгымнары нормативларын раслау турында" Татарстан Республикасы Законына үзгәрешләр кертү турында”, "Пенсиягә федераль социаль өстәмә күләмен билгеләү өчен Татарстан Республикасында 2011  елга  пенсионерның яшәү минимумы күләмен билгеләү турында" закон проектлары кабул ителде. 
√ Законлылык һәм хокук тәртибе комитеты рәисе Шакир Яһудин “Татарстан Республикасы Конституциясенең 76 статьясына үзгәрешләр кертү турында”  закон проектына карата кергән тәкъдимнәр белән таныштырды. Тугыз тәкъдимнең күпчелеге - редакцион-аныклагыч характерда.    

Парламентарийлар  сигез тәкъдимне хуплап тавыш бирде. Депутат Илсур Сафиуллин республиканың төп законына үзгәрешләр кертү тәкъдиме белән чыгарга хокукы булган субъектларның санын киметү тәкъдимен керткән иде. Фикер алышу барышында ул тәкъдимен кире алды. 

Закон проекты икенче укылышта һәм тулаем кабул ителде. 

√  “Наркомания һәм токсикоманияне профилактикалау турында” Татарстан Республикасы Законына үзгәрешләр кертү турында” закон проекты да шушы ук процедураны узды. 
√ Икенче укылышта “Татарстан Республикасы Прокуроры вазыйфасына билгеләп кую өчен кандидатура килештерү тәртибе турында” закон проекты кабул ителде. 

√ Законлылык һәм хокук тәртибе комитеты рәисе урынбасары Рафил Ногманов “Татарстан Республикасы территориясендә әзер продукция күләменең 15 проценттан артыгын этил спирты тәшкил иткән алкоголь продукциясен ваклап сату вакытына өстәмә чикләүләр билгеләү турында” закон проектына карата кергән төзәтмәләрне тәкъдим итте. Аның сүзләренә караганда, әлеге закон проекты турында фикер алышуга киң җәмәгатьчелек кушылган: массакүләм мәгълүмат чараларында гражданнарның фикерләре басылган, сораштырулар үткәрелгән һ.б. 

Депутат Рафаил Нуретдинов 15 процент “катылык”тагы эчемлекләрне эш көннәрендә – кичке сәгать җидедән алып иртәнге унбергә кадәр, ә ял һәм бәйрәм көннәрендә  тәүлек буе сатуны тыярга тәкъдим итте. Аның тәкъдиме күпчелек тавыш белән кире кагылды. 
Закон проекты тулаем кабул ителде. Аның исеменнән “өстәмә” дигән сүз төшереп калдырылды. 
√ “Хөкүмәт сәгате” вакытында ТР Тарифлар буенча дәүләт комитеты рәисе Марина Файрушина “2011 елда торак-коммуналь хезмәтләрне тариф буенча көйләү турында. Тарифны барлыкка китерүче җыелма турындагы мәгълүматны ачу тәртибе һәм тарифларга күзәтчелек итү” турындагы мәсьәлә буенча чыгыш ясады. 
Ул 2011 елда Татарстанда торак-коммуналь хезмәтләренә тарифлар үсеше 15 проценттан артмаячагын белдерде. “Бер генә муниципаль берәмлектә дә торак-коммуналь хезмәтләренә тарифлар үсеше 2010 елга карата 15 проценттан артмаячак”, - дип белдерде М.Фәйрушина.
М.Фәйрушинаның сүзләренә караганда, республика тарафыннан тарифлардагы үзгәрешләр буенча тәкъдимнәр формалаштырылып, Федераль тарифлар хезмәте каравына тапшырылган. 2011 Татарстанда электр энергиясенә тарифлар үсеше 8,47 дән 10,3 процентка кадәр тәшкил итәчәк, җылылык энергиясе уртача 11,6 процентка арта. Су белән тәэмин итүгә тарифлар үсеше уртача 12 процент тәшкил итәчәк.

Татарстан Премьер-министры Илдар Халиков депутатларга искәрткәнчә, республикада аз тәэмин ителгән гражданнарга субсидияләр саклана. “Торак-коммуналь хезмәтләренә түләүләре гомуми керемнәренең 21 процентыннан артык тәшкил иткән гаиләләр субсидиягә өметләнә ала. Бу – республика казанышы һәм без аны саклыйбыз”, - диде Премьер-министр.
√  Аннан соң ТР Юстиция министры Мидхәт Корманов тәкъдим иткән “Әлмәт муниципаль районы”, “Зәй муниципаль районы”, “Яшел Үзән районы” муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында законнарга үзгәрешләр кертү хакында закон проектлары беренче укылышны узды. 
√  Депутат Валентина Липужина тарафыннан кертелгән “Татарстан Республикасында җирле үзидарә турында” Татарстан Республикасы Законының 5 һәм 18 статьяларына үзгәрешләр кертү хакында” закон проекты “Җылылык тәэминаты турында” Федераль закон кабул ителүгә бәйле рәвештә, Россия федерациясенең кайбер закон актларына үзгәрешләр кертү турында” Федераль закон һәм “Россия Федерациясе Торак кодексына һәм Россия Федерациясенең аерым закон актларына үзгәрешләр кертү турында” Федераль закон  кабул итү белән бәйле рәвештә әзерләнгән. 
Депутатлар закон проектын беренче укылышта кабул итте. 
√ Беренче укылышта шулай ук “Татарстан Республикасының административ-территориаль төзелеше турында” Татарстан Республикасы Законына үзгәрешләр кертү хакында” законы проекты кабул ителде. Ул шулай ук Валентина Липужина тарафыннан республика законнарын федераль законнарга тәңгәлләштерү максатыннан эшләнгән.  

√  Аннан соң парламент ТР Дәүләт Советының аерым комитетлары составларындагы үзгәрешләр турында карар кабул итте.  
√ “Татарстан Республикасының аерым закон актларына үзгәрешләр кертү турында” закон проектын ТР Премьер-министры урынбасары – ТР Мәдәният министры Зилә Вәлиева тәкъдим итте. Ул республика законнарын федераль законнарга тәңгәлләштерү максатыннан эшләнгән.

Әлеге закон проекты белән “Мәдәният турында” Татарстан Республикасы Законының дүрт статьясына үзгәрешләр кертелә. Аерым алганда, закон дәүләт (муниципаль)  мәдәният учреждениеләр оператив идарәсендә торучы РФ Музей фонды объектларын, РФ Архив фонды документларын һәм Милли китапханә фондын дәүләт (муниципаль) мәдәният учреждениеләренең аеруча кыйммәтле күчемле милкенә кертергә тиешлек турындагы нигезнамә белән тулылана.
Моннан тыш, закон проектында 27 статьяның юридик һәм физик затларның мәдәният объектларында туристлык-экскурсия эшчәнлеген бары тик законнарда билгеләнгән тәртиптә бирелгән лицензия нигезендә генә тормышка ашырулары турындагы нигезнамәсен төшереп калдыру каралган. 
 Әлеге закон проекты белән “Китапханәләр һәм китапханәләр эше турында” ТР Законына үзгәрешләр кертелә. Аерым алганда, китапханәләр эшчәнлегенең төрләрен билгеләү, китапханә эше өлкәсендәге икътисадый мәсьәләләр җайга салына.

Закон проекты беренче укылышта кабул ителде. 

√  Федераль законнарга кертелгән үзгәрешләр нигезендә, шулай ук закон проектлары авторы фикерләрен исәпкә алып, РФ ФҖ Дәүләт Думасыннан “Россия Федерациясе Торак кодексына һәм Административ хокук бозулар турында Россия Федерациясе кодексына үзгәрешләр кертү хакында” (идарәче компанияләр тарафыннан күпфатирлы  йортлар  белән идарә итүгә бәйле булмаган эшчәнлекне гамәлгә ашыруны тыю, шулай ук торак законнарын бозган өчен, административ җаваплылык билгеләү өлешендә)” һәм “Россия Федерациясендә электр һәм җылылык энергиясенә тарифларны дәүләт тарафыннан җайга салу турында” Федераль законга үзгәрешләр кертү хакында” (ягулык чыганагы буларак кулланылучы, химик юл белән әзерләнгән суга тарифлар билгеләү өлешендә)” федераль законнар  проектларын чакыртып алу турында карар кабул ителде. 
√ Аннан соң депутатлар 14 федераль законнар проектларын, 2 закон чыгару инициативасын һәм төбәк парламентларының бер мөрәҗәгатен хуплады. 

“Төрлеләр”дә ТР Авыл хуҗалыгы һәм азык-төлек министры вазыйфаларын башкаручы Минсәгыйрь Нуретдинов “Татарстанның Атом-төшкә каршы җәмгыятенең авыл хуҗалыгы продукциясен гамма-стерилизацияләү проекты буенча мөрәҗәгате” уңаеннан чыгыш ясады. Аның сүзләренә караганда, әлеге проектны кертү өчен, өстәмә тикшеренүләр һәм анализ кирәк. Минсәгыйрь Нуретдинов әлеге мәсьәлә белән кызыксынган ведомстволар, министрлыклар  һәм иҗтимагый оешмалар катнашында “түгәрәк өстәл” утырышы уздыруның максатка ярашлы булуын билгеләп үтте.  Аның нәтиҗәләре нигезендә, бу юнәлештә алга таба эш бару-бармау мәсьәләсен хәл итәргә мөмкинлек туачак. 
Аннан соң Хафиз Миргалимовның ТР Президенты исеменә депутат мөрәҗәгатьләре яңгыратылды. Алар Казанда суд приставлары эшчәнлеге нәтиҗәсендә сәүдә павильоннарын сүтү белән бәйле рәвештә, эшкуарларның хокукларын яклауга һәм Сарман районы Җәлил бистәсен су белән тәэмин итү проблемасына кагылышлы. 
Ул шулай ук  10 октябрьдә узган муниципаль сайлаулар нәтиҗәләре турында  сәяси белдерү белән чыкты. 

Белоруссиядәге  вәзгыять турында сәяси белдерү белән КПРФ фракциясе әгъзасы Рафаил Нуретдинов чыгыш ясады.

Шушында  дүртенче чакырылыш ТР Дәүләт Советының ундүртенче утырышы эшендә тәнәфес игълан ителде. Утырышны ТР Дәүләт Советы Рәисе Фәрит Мөхәммәтшин алып барды. 

	
	                  Депутат берләшмәләрендә


▓  2 ноябрьдә коммунист депутатлар “2011 елга, 2012 һәм 2013 еллар план чорына Татарстан Республикасы бюджеты турында” закон проекты буенча фикер алышты. Алар фикеренчә, бюджетның социаль юнәлешле статьяларына чыгымнарны арттырырга кирәк. Фракция җитәкчесе Хафиз Миргалимов билгеләп үткәнчә, Татарстан Республикасы бюджеты проектын нуленче укылышта карау практикасын кертү зарур. 
Утырышта шулай ук республиканың Мамадыш, Ютазы, Актаныш, Сарман районнарының торак- коммуналь инфраструктурасын үстерү белән бәйле проблемалар турында сөйләштеләр. 

▓  2 ноябрьдә, ТР Дәүләт Советының чираттагы утырышы башланганчы, “Бердәм Россия” партиясе фракциясе һәм “Татарстан – яңа гасыр” депутат төркеменең уртак утырышы узды. Анда фракция җитәкчесе, Дәүләт Советы Рәисе урынбасары Александр Гусев, парламентка өстәмә сайлаулар нәтиҗәсендә, «Ак Барс Банк» ачык акционерлык җәмгыяте Идарәсе рәисе Роберт Миңнегалиевнең депутат булып сайлануын, аның “Бердәм Россия” партиясе фракциясенә керергә ниятен барлыгын  хәбәр итте. Фракция әгъзалары Роберт Миңнегалиевнең уй-ниятләрен хуплап каршы алды.  
“Бердәм Россия” партиясе Татарстан төбәк бүлегенең башкарма комитеты җитәкчесе Виктор Бударин 10 октябрьдә узган муниципаль сайлаулар нәтиҗәләре белән таныштырды. Ул “Бердәм Россия” партиясенең үз кандидатураларын республика округларының 97 процентында куюын искәртте. Монда партия эчендә уздырылган праймериз нәтиҗәләре дә исәпкә алынган. Праймеризга 14 мең кандидат чыгарылган. Сайлау нәтиҗәләре буенча “бердәмроссия”леләр барлык мандатларның 91,6 процентын (7913нең 7274ен) алды. Виктор Бударин сүзләренә караганда, сайлау нәтиҗәләре партия җитәкчелеге тарафыннан уңай бәяләнгән. Эштәге кайбер кимчелекләр республика партия оешмасы тарафыннан исәпкә алынып төзәтеләчәк. 
Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев “Мәгариф” илкүләм өстенлекле проектын тормышка ашыруга күзәтчелек итүче комиссия эшчәнлеге турында хисап тотты. Ул, комиссия тарафыннан уздырылган чаралар белән кыскача гына таныштырып, мәгариф өлкәсендә билгеле бер уңай үзгәрешләр булуын белдерде. “Киләчәк” стратегиясе кысаларында республика педагоглары бүген үк шәхси ноутбуклар белән тәэмин ителде”, - диде ул. Комиссия башлыгы сүзләренә караганда, барлык дәрәҗәдәге хакимият тарафыннан Татарстанның белем бирү учреждениеләре төзү һәм төзекләндерү өчен акча табыла. Мәсәлән, әлеге парламент комиссиясе катнашы белән Буада Вахитов исемендәге татар гимназиясе ремонтланган. 
“Сәламәтлек” илкүләм өстенлекле проектын тормышка ашыруга күзәтчелек итүче комиссия эшчәнлеге турында хисапны Социаль сәясәт комитеты рәисе Светлана Захарова тотты. Аның сүзләренә караганда, агымдагы елда Татарстанда бу илкүләм проект уналты, шул исәптән дүрт яңа юнәлеш буенча тормышка ашырыла. 

Хәзерге вакытта йөрәк-кан тамырлары авырулары белән чирләүчеләргә медицина ярдәме күрсәтү,  халыкка яман шеш авырулары булганда, юл-транспорт һәлакәтләрендә зыян күрүчеләргә ярдәм күрсәтүне камилләштерү,  туберкулез белән чирләүчеләрне барлау һәм дәвалау турында сүз алып барыла. 
 Светлана Захарова билгеләп үткәнчә, парламент комиссиясе медицина җиһазалары сатып алу өчен үткәрелгән тендерларның күпчелегенә күзәтчелек итә. Бу, үз чиратында, әлеге өлкәдәге коррупция очракларын киметергә мөмкинлек бирә. 
Утырышта катнашучылар башка мәсьәләләрне дә карады. 
▓  11 ноябрьдә КПРФ фракциясенең киңәйтелгән утырышы узды.
Утырышта ТР Дәүләт Советындагы КПРФ фракциясенең муниципаль берәмлекләрнең вәкиллекле органнарындагы  яңа сайланган КПРФ фракцияләре белән бәйләнешләр мәсьәләләре каралды. 
Аерым алганда, Казан шәһәр Думасының КПРФ партиясеннән сайланган депутатлары белән берлектә халыкның аз керемле өлешен социаль яктан яклау белән бәйле проблемаларны хәл итү өлкәсендә хезмәттәшлек итү турында фикерләштеләр. 

Шулай ук муниципаль берәмлекләр Советларындагы фракцияләрнең эш тәртибе, хокуклары һәм вәкаләтләре хакында сүз барды.
▓   11 ноябрьдә КПРФ фракциясе әгъзалары республика массакүләм мәгълүмат чаралары вәкилләре белән очрашты. 
Фракция лидеры Хафиз Миргалимов журналистларга коммунист депутатларның торак-коммуналь хуҗалык хезмәтләренә тарифлар арту белән бәйле эшчәнлеге турында сөйләде.
Аның фикеренчә, Дәүләт Советының узган утырышында “Хөкүмәт сәгате”ндә ТР Тарифлар буенча дәүләт комитеты рәисе Марина Фәйрушина коммуналь хезмәтләргә бәяләр үсү белән фараз күрсәткечләре чынбарлыкка туры килми. “Узган елда да тарифлар артык үсмәячәк дип игълан ителгән иде. Әмма күп гаиләләрдә керемнең яртысы фатир өчен түләүгә китеп бара. Без торак-коммуналь хуҗалык хезмәтләренә тарифлар артуга күзәтчелек итү буенча махсус парламент комиссиясе оештыру кирәк дип саныйбыз ”, - диде ул.  
Хафиз Миргалимов шулай ук коммунистларның киләсе ел башында фракцияләргә закон чыгару инициативаларын кертү хокукы бирү турында чыгыш ясарга ниятләвен хәбәр итте. Фракция координаторы Альберт Бикмуллин алдагы өч елга республика бюджетын кабул итүгә кагылышлы мәсьәләләргә тәфсилләп тукталды. Коммунистлар фикеренчә, бюджетның керем өлеше якынча 10 млрд. сумга киметелеп карала. Бу үз чиратында дефицитны арттыра. “Бюджет проектында республиканың мөһим программаларын тормышка ашыруны җитәрлек финанслау, шәһәрләрнең, республика территорияләренең генераль планнарын әзерләү турында бер сүз дә әйтелмәгән”, - диде депутат. 

Утырышта катнашучылар шулай ук  журналистларның пенсия яшен арттыруга, эш көнен озынайтуга, фракция эшчәнлеген көчәйтүгә кагылышлы сорауларына җавап бирде.
▓  22 ноябрьдә ТР Дәүләт Советында КПРФ фракциясе утырышы булды. Анда комунист депутатлар “2011 елга, 2012 һәм 2013 еллар план чорына Татарстан Республикасы бюджеты турында” закон проектына карата тәкъдимнәр турында фикер алышты. 

Алар тәкъдим иткән төзәтмәләрнең күбесе бюджетның социаль чыгымнар күләмен үзгәртүгә кагылышлы иде. Аерым алганда, социаль торак төзелешен финанслауга, кайбер категория гражданнарга дәүләт ярдәме күрсәтүгә чыгымнарны арттырырга тәкъдим ителде. 

Фикер алышу барышында депутатлар кайбер төзәтмәләрне кире алырга карар кылды. Нәтиҗәдә профиль комитетына алтмышка якын төзәтмә тәкъдим ителде.
▓  30 ноябрьдә ТР Дәүләт Советында КПРФ фракциясе утырышы узды.

ТР Финанс министры Радик Гайзатуллин һәм аның урынбасары Алексей Шишкин катнашында республиканың алдагы өч елга бюджет проектына карата кергән тәкъдимнәр турында фикер алыштылар. Нәтиҗәдә депутатлар Хафиз Миргалимов, Валентин Кострин, Леонид Иванов үз төзәтмәләрен кире алды.  
Шул ук вакытта Хафиз Миргалимов, ТР Финанслар министрының бюджетта барлык тәкъдим ителгән чыгымнарны чагылдыру мөмкинлеге юклыгы турындагы сүзенә карамыйча, ТР Дәүләт Советы утырышында аның карашынча актуаль дип саналган төзәтмәләрне яңгыратачагын әйтте. Алар арасында табигый һәм техноген характердагы гадәттән тыш хәлләрнең нәтиҗәләрен “йомшарту” һәм хәвеф-хәтәрләрне киметүгә чыгымнарны арттыруга, шулай ук җәмәгать транспортын хезмәтләрен аерым категория гражданнар өчен үтемле итүгә кагылышлылары бар. 
Утырышта декабрь аенда уздырырга планлаштырылган  “Торак һәм коммуналь хезмәтләр күрсәткәндә гражданнарның хокукларын һәм законлы ихтыяҗларын тәэмин итү. Проблемалар һәм аларны хәл итү юллары” дигән темага -  “түгәрәк өстәл”, “ТР Дәүләт Советындагы КПРФ фракциясе депутатларының муниципаль берәмлекләр депутатлары белән бәйләнеше турында” семинар-киңәшмәсенең көн тәртибенә кертелә торган мәсьәләләр хакында сөйләштеләр. 
	
	              Чыгышлар, бердерүләр һәм мөрәҗәгатьләр 


Татарстан Республикасы Дәүләт Советы Рәисе Ф.Х.Мөхәммәтшинның Халыклар бердәмлеге көне 

 уңаеннан  котлавы

Хөрмәтле ватандашлар!

Бүген безнең илебездә   Халыклар бердәмлеге  көне билгеләп үтелә.  Дәүләт күләмендәге бу бәйрәм XVII гасыр башындагы тарихи   вакыйгалар истәлеге буларак  барлыкка килде.  Тарихта эз калдырган бу көннәрдә безнең  ата-бабаларыбыз – төрле милләт, дин  һәм төрле катлам  вәкилләре – бер булып,   уртак Ватаныбызны илбасарлардан азат иткән һәм  болганчык чорларга, Россиядәге рухи-әхлакый, социаль- сәяси  кризиска чик куйган.

Безгә, XXI гасырда яшәүчеләргә, Халыклар бердәмлеге  көне  күпмилләтле һәм төрле диндәге Россия халыкларының  күп гасырлар дәвамында илебезнең бай мәдәниятен һәм тарихи кыйммәтләрен саклаудагы, аның абруен һәм көчен  арттырудагы  традицияләрен чагылдыра. Россия Федерациясенең  киләчәк үсеше  өчен дәүләт һәм җәмгыять алдында торган, илебез халкының  актив гражданлык карашына һәм патриотлыгына,  күпмилләтле Ватаныбыз язмышы өчен  зур җаваплылык хисләренә  нигезләнгән олы максатларны аңлау аеруча мөһим.

Татарстан Республикасы яңалыкка  омтылучы, сәнәгать куәтен даими үстерүче, тулы канлы тормыш белән яшәүче абруйлы төбәк. Без Татарстан туфрагында бергә гомер итүче халыкларның мәдәни  һәм рухи кыйммәтләренә  үзара хөрмәт белән карауда,  бергә  килешеп, аңлашып  яшәүдә  гасырлар дәвамында  тупланган бай тәҗрибәгә ия. Якын һәм ерак чит илләр белән  тату күршелек мөнәсәбәтләрен ныгытып,  күпмилләтле халкыбыз  дөньякүләм  кризис аркасында  килеп туган аянычлы нәтиҗәләрне җиңеп чыгар, Россия Федерациясенең  куәтен һәм социаль тотрыклылыгын ныгытуда үзеннән өлеш кертер дип ышанам.

Кадерле татарстанлылар!  Уй-ниятләребезнең тәңгәллеге, үзебезнең бөек илебез белән горурлану хисләре  безне  бүген дә,  киләчәктә дә берләштерсен. Сезгә чиксез бәхетләр, иминлек һәм муллык,  күңел күтәренкелеге,  тормыш ныклыгы телим. Бәйрәмнәр котлы булсын!

	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
“Россия Федерациясеннән депортацияләнергә яки административ рәвештә чыгарып җибәрелергә тиешле чит ил гражданнарын яки гражданлыгы булмаган затларны вакытлыча тоту өчен махсус учреждениеләр булдыру тәртибе турында” (ТР Дәүләт Советы депутатлары Р.Г.Ногманов, М.Ш. Каһарманов тарафыннан 15 ноябрьдә кертелде); 
“2010 елга Татарстан Республикасы Мәҗбүри медицина иминияте фонды турында” Татарстан Республикасы Законына үзгәрешләр кертү турында”  (ТР Министрлар Кабинеты тарафыннан 17 ноябрьдә кертелде);
“Татарстан Республикасында балигъ булмаганнар эшләре буенча комиссияләре һәм аларның хокукларын яклау турында”  (ТР Дәүләт Советы депутатлары Р.Г.Ногманов, С.М. Захарова тарафыннан 18 ноябрьдә кертелде); 

 “Татарстан Республикасы Бюджет кодексына һәм Татарстан Республикасының аерым закон актларына үзгәрешләр кертү турында” (ТР Министрлар Кабинеты тарафыннан 27 ноябрьдә кертелде).
  ҮЗ КӨЧЕНӘ КЕРДЕ:

Татарстан Республикасы Законнары
   "Пенсиягә федераль социаль өстәмә күләмен билгеләү өчен Татарстан Республикасында 2011  елга  пенсионерның яшәү минимумы күләмен билгеләү турында" (02.11.2010 кабул ителде, “Республика Татарстан” газетасында – 16.11.2010, “Ватаным Татарстан” газетасында  19.11.2010 басылып чыкты);
“Татарстан Республикасы Конституциясенең 65 һәм 76 статьясына үзгәрешләр кертү турында” (02.11.2010 кабул ителде, “Республика Татарстан” газетасында – 26.11.2010, “Ватаным Татарстан” газетасында  27.11.2010 басылып чыкты);
“Татарстан Республикасы Җир кодексының 3 статьясына үзгәрешләр кертү турында”  (02.11.2010 кабул ителде, “Республика Татарстан” газетасында – 26.11.2010, “Ватаным Татарстан” газетасында  27.11.2010 басылып чыкты);

“Татарстан Республикасы территориясендә әзер продукция күләменең 15 проценттан артыгын этил спирты тәшкил иткән алкоголь продукциясен ваклап сату вакытын чикләүне билгеләү турында” (02.11.2010 кабул ителде, “Республика Татарстан” газетасында – 26.11.2010, “Ватаным Татарстан” газетасында  27.11.2010 басылып чыкты);

 “Наркомания һәм токсикоманияне профилактикалау турында” Татарстан Республикасы Законына үзгәрешләр кертү турында” (02.11.2010 кабул ителде, “Республика Татарстан” газетасында – 26.11.2010, “Ватаным Татарстан” газетасында  27.11.2010 басылып чыкты);

“Татарстан Республикасында умартачылыкны дәүләт тарафыннан җайга салыну һәм аңа дәүләт ярдәме турында” (02.11.2010 кабул ителде, “Республика Татарстан” газетасында – 26.11.2010, “Ватаным Татарстан” газетасында  27.11.2010 басылып чыкты);

"Татарстан Республикасының гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә 2011 елга финанс чыгымнары нормативларын раслау турында" (02.11.2010 кабул ителде, “Республика Татарстан” газетасында – 30.11.2010, “Ватаным Татарстан” газетасында  27.11.2010 басылып чыкты);

"Татарстан Республикасының гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә 2010 елга финанс чыгымнары нормативларын раслау турында" Татарстан Республикасы Законына үзгәрешләр кертү турында” (02.11.2010 кабул ителде, “Республика Татарстан” газетасында – 30.11.2010, “Ватаным Татарстан” газетасында  27.11.2010 басылып чыкты).
Татарстан Республикасы Дәүләт Советы  матбугат хезмәте һәм 
“Татар-информ” мәгълүмат агентлыгының

 уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Гөлнар ҖӘЛӘЛОВА, Чулпан ӘХМӘТОВА 

ТР Дәүләт Советы матбугат хезмәте:

Телефоннары: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

Тиражы - 500 данә, Татарстан Республикасы Дәүләт Советы Аппаратының күбәйтү цехында бастырылган.

